
DEPO ESPIRITYÈL YO

Mèkredi, 1 Oktòb

Mak 1:35 (KJV)
Nan granmaten, byen bonè nan maten, li te soti, li ale nan yon kote ki 
pat gen moun, epi li priye la.

Sistèm bankè a klè, ou paka retire saw pat janm depoze. Yon fwa yon kont 
fin louvri, fòk depo regilye fèt sou li anvan retrè ka fèt. Anfèt, yon moun ki 
pa gen yon kont paka retire anyen.

Menm prensip la aplike pou lapriyè. Nou fè depo espirityèl lè’n priye. Jezi 
te pase plizyè èdtan ap lapriyè byen bonè nan maten, ak an piblik, Li te 
senpman bay demon ak maladi yo lòd pou yo ale. Bank lapriyè li te chaje. 
Daprè Ekriti yo, plas sekrè Li se te zòn depo Li a, epi ministè piblik Li se te 
kote Li te fè retrè yo, sak te lakòz manifestasyon tanjib yo.

Pran tan pou priye anvan’w kòmanse jounen’w, epi pandan wap soti nan 
mond lan, ou pral tou senpman fè retrè, avèk temwayaj ki pral swiv yo 
nan Non Jezi.

DEKLARASYON PWOFETIK
Bank espirityèl mwen byen chaje. Mond lan bò kote’m ap reponn gras ak 
pisans lapriyè’m yo nan non Jezikri, Amèn.

ETID KONPLEMANTÈ
1 Tesalonik 5:17

365 JOU DEFI LEKTI LABIB
Lekti jodiya se: Abdias 1:10-21; Jonas; Miche 1-3

www.goodnewsdailydevotional.com

ELIMINE DISTRAKSYON

Jedi, 2 Oktòb

www.goodnewsdailydevotional.com

Jan 18:37 (KJV)
...Se pou rezon sa mwen te fèt, epi se pou rezon sa mwen te vin 
nan mond lan, pou’m ka temwaye verite a. Tout moun ki pou verite 
a koute vwa mwen.

Konsantrasyon se fòs motè siksè. Lè sa wap chèche a lib de distraksyon, 
wap siman reyalize objektif ou yo. Ou dwe konnen poukisa’w la. Ou pa 
fèt sèlman pou balanse ekosistèm nan, men pou gen yon enpak sou 
Wayòm nan, fanmi’w, travay ou, ak plis ankò. Lènmi an souke sèlman 
moun ki pa konsantre yo, moun ki pa gen yon fondasyon solid nan 
Pawòl la.

Jezi te deklare ke Li te fèt pou temwaye verite a. Li te viv pou yon sèl 
koz, pa pou anpil. Jodiya, chwazi konsantre sou sa ki vrèman enpòtan. 
Nan travay, konsantre sou sa ki pwofitab. Nouri relasyon ki pi enpòtan 
yo. Pa janm kite lènmi an detounen destine’w atravè distraksyon yo. 
Elimine yo atravè yon doktrin solid ak konsantrasyon. Si’w kwè nan 
Pawòl sa, kouri avè’l, epi’w pral retounen ak yon temwayaj.

DEKLARASYON PWOFETIK
Mwen te fèt pou konkeri, simonte, epi pwospere nan tout fason. Mwen 
p’ap janm kite lènmi an distrè’m, paske’m sou chemen mwen dwe swiv 
la nan non Jezi ki pisan an! Amèn.

ETID KONPLEMANTÈ
Mak 11:23

365 JOU DEFI LEKTI LABIB
Lekti jodiya se: Miche 4-7; Nawoun 1-2

ANILASYON BRI

Vandredi, 3 Oktòb

www.goodnewsdailydevotional.com

1 Korint 14:10 (KJV)
Petèt ke genyen anpil kalite vwa nan mond la, poutan pa gen youn 
ki pa san siyifikasyon.

Kas ekoutè ki anile bri yo fonksyone lè yo detekte vag son endezirab 
epi yo emèt yon vag son envèse (opoze) pou anile yo. Menm jan tou, 
mond lan plen ak anpil son, epi daprè Bib la, pa gen youn ki pa gen 
siyifikasyon. Gen kèk ki vide enèji’w epi ki detounen’w. Son negatif sa 
yo ka soti nan mizik, prèch dekourajan, oswa konvèsasyon destriktif yo.

Pawòl Bondye a se teknoloji espirityèl nou pou anile bri. Lè mond lan 
di: “Gen yon destriksyon,” ou deklare: “Gen yon elevasyon.” Reponn 
a chak son kontrè ak verite Bondye a pou anile bri a. Yo ka ap pale 
de resesyon, men kanta pou ou ak fanmi’w, refize patisipe. Ou se yon 
anbasadè Syèl, rezèv ou soti nan yon lòt mond. Alelouya!

DEKLARASYON PWOFETIK
Mwen anile tout pawòl negatif k’ap chwichwi nan zòrèy mwen ke mwen 
pap reyisi. Mwen byen etabli nan Pawòl Bondye a, epi m’ap sètènman 
retounen ak temwayaj mwen nan non Jezi! Amèn.

ETID KONPLEMANTÈ
Jòb 22:29 

365 JOU DEFI LEKTI LABIB
Lekti jodiya se: Nawoun 3; Abakouk 1-3; Sofoni 1:1-13

ARITMETIK DIVIN

Samdi, 4 Oktòb

www.goodnewsdailydevotional.com

2 Timote 2:15 (KJV)
Fè efò pou’w montre’w devan Bondye kòm yon moun ki epwouve, 
tankou yon travayè ki pa wont, e ki divize pawòl verite a byen.

Gen kat operasyon aritmetik debaz: adisyon, soustraksyon, divizyon, ak 
miltiplikasyon. Nan sa yo, se sèlman divizyon ki garanti yon separasyon 
egal. Se poutèt sa Bib la itilize “divizyon” lè li di, “divize Pawòl verite a 
byen.” Se aritmetik, frè’m ak sè’m yo.

Pawòl Bondye a dwe byen divize nan chak aspè nan lavi’w. Ou bezwen 
sante menm jan ou bezwen finans. Kidonk, pa konsantre sou yon sèl 
domèn epi neglije lòt yo, paske’w bezwen yo tout. Nouri tèt ou ak ekriti 
ki kouvri tout aspè nan lavi a. Pran tan pou etidye diferan domèn nan 
Pawòl Bondye a epi bati yon rejim espirityèl ekilibre. Mwen dekrete ak 
deklare ke chak domèn nan lavi’w ap pwospere nan Non Jezi!

DEKLARASYON PWOFETIK
Mwen pale lavi nan finans mwen, sante’m, edikasyon’m, relasyon’m, ak 
tout aspè nan lavi’m. Mwen pap manke anyen ki bon. Mwen beni san 
limit, nan non Jezi. Amèn.

ETID KONPLEMANTÈ
2 Piè 1:3

365 JOU DEFI LEKTI LABIB
Lekti jodiya se: Sofoni 1:14-3:20; Aje 1-2; Zakari 1:1-11

ATITID kont ALTITID

Dimanch, 5 Oktòb

www.goodnewsdailydevotional.com

1 Korint 15:31 (KJV)
Mwen pwoteste poutèt lajwa’w genyen nan Kris Jezi, Senyè nou an, 
mwen mouri chak jou.

Atitid ou detèmine altitid ou. Wotè ou rive nan lavi sa detèmine pa atitid 
ou. Atitid negatif yo se teren fètil pou relasyon kraze, mechanste ak kòlè. 
Apot la te di, mwen antere chè mwen chak jou, sa vle di se nati chè a 
pou’l ale nan yon move direksyon. Chè a vle pou yo konprann li, pou’l 
genyen diskisyon yo, epi pou’l swiv foli ki pa vo anyen.

Pandan w’ap li Pawòl pwofetik sa, chwazi antere tout move atitid. Bay 
li non. Konfwonte li. Di tèt ou ke mwen antere atitid negatif sa, epi kite’l 
ale. Atitid sa yo ap peze’w, men jodiya, antere yo yon fwa pou tout. Gen 
yon jou ak yon avni ki pi klere pou ou, men yon atitid negatif ap gate 
sa Bondye te prepare pou ou. Ou te fèt pou siksè, debarase’w de chak 
bagaj negatif kounye a, nan non Jezi.

DEKLARASYON PWOFETIK
Mwen jete tout atitid negatif k’ap vòlè lajwa, lapè ak siksè mwen. Mwen 
mete fen nan kontra lènmi an sou lavi mwen nan non Jezi ki gen tout 
pouvwa! Amèn.

ETID KONPLEMANTÈ
Filip 4:4 

365 JOU DEFI LEKTI LABIB
Lekti jodiya se: Zakari 1:12-7:14

VWA PWOFETIK YO

Lendi, 6 Oktòb

www.goodnewsdailydevotional.com

1 Piè 4:11 (KJV)
Si yon moun ap pale, se pou’l pale annakò ak pawòl Bondye yo. Si 
yon moun ap sèvi, se pou’l fè sa ak pouvwa Bondye ba li. Konsa, 
nan tout bagay, Bondye va resevwa lwanj atravè Jezikri. Se pou li 
tout lwanj ak tout pouvwa ye pou tout tan. Amèn.

Lang ou pa sèlman pou goute manje, se yon enstriman diven pou fòme 
avni ou vle a. Lanmò ak lavi, otan ke siksè ak echèk, se nan pouvwa lang 
nan yo ye. Sèvi avè’l avèk sajès, epi ou va kreye avni ou vle a.

Nan ministè nou an, Bondye ban nou yon manto pwofetik, men ekriti 
yo deklare ke chak kretyen ta dwe pale tankou yon pwofèt, tankou yon 
otorite kay Bondye.

Jodiya, anbrase verite sa: ou pa bezwen tann yon lòt moun. Pale tankou 
yon pwofèt sou pwòp lavi’w. Kite lòt moun remake chanjman nan 
fason’w pale. Menm lè bagay yo pa sanble bon, pale pozitivman. “Razè” 
pa nan vokabilè nou. Deklare abondans, lapè, ak viktwa. Pale li, epi wap 
manje fwi pawòl ou yo. Alelouya!

DEKLARASYON PWOFETIK
Lang mwen se plim yon moun ki konn ekri byen. Bonte ak mizèrikòd 
se pòsyon’m tout jou nan lavi’m. Nenpòt sa mwen dezire, li vinn jwenn 
mwen nan non Jezi. Amèn.

ETID KONPLEMANTÈ
Sòm 45:1

365 JOU DEFI LEKTI LABIB
Lekti jodiya se: Zakari 8-13

LEVE TANKOU YON EDIFIS

Madi, 7 Oktòb

www.goodnewsdailydevotional.com

Jan 10:17 (KJV)
Se poutèt sa Papa a renmen’m, paske mwen bay lavi’m pou’m ka 
repran’l ankò.

Antanke paran oswa lidè, ou natirèlman renmen pitit ou yo paske se 
pou ou yo ye, men sèten karakteristik, obeyisans, entèlijans, oswa lòd 
nesans, pa egzanp, ka apwofondi lanmou sa. Nan pasaj sa, Jezi ban 
nou yon lòt rezon poukisa Papa renmen’l. Ou ta atann li ta di se paske li 
preche oswa li fè mirak, men okontrè, li di: “Paske mwen bay lavi’m epi 
mwen repran’l ankò.”

Bondye renmen moun ki refize rete atè. Nan yon mond ki plen 
pèsekisyon, desepsyon ak laterè, leve kanpe tankou yon edifis, fò e san 
balanse. Fè tèt ou yon egzanp rezistans. Menm si’w santi’w akable pa 
echèk, desepsyon oswa dezespwa, di tèt ou: “Lè yo antere’m, mwen pa 
rete atè, mwen leve ankò!”

Apati jodiya, pa gen okenn sitiyasyon ki pral antere’w. Wap leve nan 
Non Jezi!

DEKLARASYON PWOFETIK
Mwen refize kite sikonstans mwen yo oswa orijin mwen antere’m. Mwen 
leve kanpe tankou kòn yon inikòn. Lavi’m byen pwoteje epi byen defann 
nan non Jezi. Alelouya!

ETID KONPLEMANTÈ
Ròm 4:20-21

365 JOU DEFI LEKTI LABIB
Lekti jodiya se: Zakari 14; Malachi 1-4

YON MODÈL DIFERAN

Mèkredi, 8 Oktòb

www.goodnewsdailydevotional.com

Ròm 12:2 (KJV)
Pa konfòme’w ak monn sa, men transfòme tèt nou ak yon nouvo 
mantalite...

N’ap viv nan yon mond kote ke yo souvan rejte diferans. Anpil moun 
ap chèche adapte yo, pou yo itil, ak pou fè moun plezi olye de Bondye. 
Men, Bondye ap leve yon jenerasyon ki refize viv selon prensip mond 
lan, yon jenerasyon ki pap chèche apwobasyon nan men mond lan. Bib 
la raple nou ke’n pa fè pati mond sa, menm jan Jezi pat fè pati mond sa.

Se pa paske yon bagay lajman aksepte ki vle di li bon. Gade Danyèl, li 
te chwazi yon lòt chemen. Pandan lòt moun tap manje an abondans, li 
te mete tèt li apa lè li te onore Bondye, lè li te chwazi manje yon fason 
diferan de lòt yo.

Nou menm, nou se yon jenerasyon kap swiv yon modèl diferan ak sa ki 
nan mond lan. Nou pa konfòme nou ak sa ki nan mond lan. Menm panse 
nou chanje, paske nou gen menm mantalite ak Kris.

DEKLARASYON PWOFETIK
Mwen pa moun mond sa. Yo te mete’m apa pou objektif sakre Bondye 
a. Mwen se yon limyè k’ap briye, ki klere devan lèzòm pou glwa Papa’m 
ki nan syèl la. Amèn!

ETID KONPLEMANTÈ
Jan 15:19

365 JOU DEFI LEKTI LABIB
Lekti jodiya se: Matye 1-4

KI MOUN KI AVÈK OU?

Jedi, 9 Oktòb

www.goodnewsdailydevotional.com

2 Timote 4:11 (KJV)
Se Lik sèl ki avè’m. Pran Mak, mennen’l avè’w. Paske li itil mwen 
pou sèvis ministè a.

Gen twa kalite moun nan lavi: moun ki vini pou yon rezon, yon leson, 
oswa yon sezon. Mwen eksperimante yo tout. Moun ki vini pou yon 
rezon ede reyalize vizyon’w. Moun ki vini pou yon sezon, Bondye mete 
yo bò kotew pou sèvi ak sipòte’w pandan sezon sa. Apre sa, gen moun 
ki vini pou ba’w yon leson. Kit leson an pozitif oswa negatif, pafwa, se 
atravè doulè ou dwe vin pi saj.

Apot Pòl te di Mak te pwofitab pou li. Li te yon byen itil. Li te pote 
soulajman, pa doulè oswa fado. Jodiya mwen priye pou Bondye voye 
ba ou èd diven ki vini pou yon rezon, epi pou’w mache nan yon sajès 
pafè pou disène yo epi akomode yo. Amèn.

DEKLARASYON PWOFETIK
Mwen kòmande èd diven’m yo pou yo soti nan tout direksyon. Mwen 
derasinen tout grenn enèji negatif ki plante bò kote’m, nan non Jezi! 
Amèn.

ETID KONPLEMANTÈ
Kolòs 3:17

365 JOU DEFI LEKTI LABIB
Lekti jodiya se: Matye 5-7

LAJAN AK YON MISYON

Vandredi, 10 Oktòb

www.goodnewsdailydevotional.com

Zakari 1:17 (KJV)
Men sa Seyè ki gen tout pouvwa di: Gras ak pwosperite, vil mwen yo 
pral etann. Seyè a pral konsole Siyon ankò, e L’ap chwazi Jerizalèm 
ankò.

Levanjil la gratis, men mwayen pou fè moun jwenn li pa gratis. Gras a 
Bondye, nou dirije yon ministè plizyè milya dola, bay moun ki grangou 
yo manje, voye kèk lekòl, enprime materyèl evanjelizasyon, epi nou 
òganize kwazad, tout bagay sa yo mande lajan. Ou ka ap li mesaj 
pwofetik sa gratis, men yon moun te peye pou enprime li.

Wayòm Bondye a bezwen resous pou’l avanse. Se poutèt sa Bondye 
vle pou ou pwospere finansyèman. Li te di: “Vil mwen yo ap gaye nan 
pwosperite.” Pandan wap eseye kreye yon gwo anpi finansye, pa fè sa 
pou yon rezon egoyis, pèmèt li se lajan ak yon misyon. Yon moun ta dwe 
manje paske Bondye beni’w ak finans. Yon legliz, yon kote, ta dwe bati 
akòz pwosperite’w.

Resevwa yon benediksyon finansyè jodiya. Lajan ap vini!

DEKLARASYON PWOFETIK
Lajan’m ap vini! M’ap fè resous finansye pou benefis Wayòm nan. Tout 
pòt mwen yo louvri pou’m resevwa rekòt la nan non Jezi! Amèn.

ETID KONPLEMANTÈ
Pwovèb 3:9

365 JOU DEFI LEKTI LABIB
Lekti jodiya se: Matye 8:1-10:15

VIZYON

Samdi, 11 Oktòb

www.goodnewsdailydevotional.com

1 Istwa 26:18 (KJV)
Nan Paba bò solèy kouche a, kat bò chemen an, ak de nan Paba.

Vizyon se fòs motè ki dèyè chak reyalizasyon. Ekriti a di: “Kote ki pa gen 
vizyon, pèp la peri.” Sa pa sèlman lanmò fizik, men se lanmò nenpòt 
bagay ou touche. Vizyon dirije efò’w yo nan direksyon yon objektif byen 
defini ak yon rezilta ou vle.

Pran pasaj biblik ki anwo a: anpil moun sipoze ke gad yo te estasyone 
apre yo te fin bati tanp lan, men pwofèt la te imajine yo kanpe nan pòtay 
yo byen lontan anvan konstriksyon an te kòmanse. Ou ka pa gen yon 
kay kounye a, men imajine fanmi’w nan yon chato, kont an bank ou 
ap debòde, ministè’w ap pwospere. Kapasite imajinatif ou se kapasite 
kreyatif ou.

Imajine bagay ou vle a, aji sou li, epi’w va jwi fwi vizyon’w yo.

DEKLARASYON PWOFETIK
Gode   mwen ap debòde. M’ap viv yon lavi ki fèt ak lèt   ak siwo myèl, pa 
gen anyen ki manke e pa gen anyen ki kase. Bondye avè’m, e mwen 
p’ap janm manke okenn bon bagay. Amèn.

ETID KONPLEMANTÈ
Pwovèb 29:18 

365 JOU DEFI LEKTI LABIB
Lekti jodiya se: Matye 10:16-12:21

GRAN DELIVRANS

Dimanch, 12 Oktòb

www.goodnewsdailydevotional.com

Oze 4:6 (KJV)
Pèp mwen an ap detwi paske li manke konesans. Paske’w te voye 
jete konesans, mwen menm tou m’ap voye’w jete...

Anpil moun panse delivrans se lè yon moun ap woule atè, kriye, oswa 
vomi nan legliz la. Men, koute’m frè’m ak sè’m yo, vrè delivrans rive 
se lè yo konfwonte inyorans ou. Ou ka woule atè epi’w toujou leve san 
chanje.

Yo rele dyab la prens fènwa, “prens” vle di premye, epi “fènwa” vle di 
inyorans. Li te premye ki te inyoran.

Refize rete inyoran. Resevwa limyè atravè Pawòl Bondye a. Pawòl la 
pote limyè ki chase fènwa epi transfòme mantalite’w. Lè panse’w 
chanje, ou vrèman lib. Konesans ki soti nan Pawòl la delivre’w pi byen 
pase nenpòt lòt bagay.

Nouri tèt ou ak Pawòl Bondye a, epi inyorans ap kouri lwen’w. Finans 
ou, vokasyon’w, sante’w, ak tout lòt domèn ap pwospere lè limyè vini 
atravè Pawòl la.

DEKLARASYON PWOFETIK
Mwen refize viv nan inyorans. Gras ak Kris, mwen lib e mwen pa esklav 
inyorans ankò. Menm mantalite ki te nan Kris la nan mwen; konesans ak 
konpreyansyon ap koule soti anndan’m nan non Jezi. Amèn.

ETID KONPLEMANTÈ
Sòm 119:130

365 JOU DEFI LEKTI LABIB
Lekti jodiya se: Matye 12:22-14:12

ÈT DWÒL YO

Lendi, 13 Oktòb

www.goodnewsdailydevotional.com

1 Piè 1:10 (KJV) 
Pwofèt yo, ki te pwofetize konsènan gras la ki te rezève pou ou a, te 
fè de sali a objè etid yo e yo te fè anpil rechèch sou li. 

Lè’m te jèn, mwen te rele tèt mwen “Eli Nwa.” Nan moman sa, mwen te 
panse pouvwa Eli a te plis pase tout sa’m te ka imajine jiskaske Bondye 
te kòmanse revele’m verite ki pi pwofon atravè ekriti yo jodiya. Menm 
pwofèt yo tankou Eli te vle fouye nan mistè etranj sali a, men yo pat 
jwenn aksè. Li te enkonpreyansib pou ansyen pwofèt yo te kwè ke yon 
nouvo kalite èt tap vini, youn ki tap gen Bondye Limenm abite nan li.

Nan Ansyen Testaman an, Sentespri a te desann sou pwofèt yo pou yon 
ti moman pou yo te ka pwofetize. Men kounye a, Bondye fè kay Li pou 
tout tan nan nou. Li rete nan ou menm ak nan mwen. Sa vle di nou pi 
gran pase Eli oswa Ezayi. Avèk revelasyon sa, soti epi konkeri mond ou 
a atravè pouvwa Sentespri a. Amèn.

DEKLARASYON PWOFETIK 
Kris nan mwen se espwa tout glwa. Mwen se yon puisans sinatirèl, epi 
tout bagay bò kote’m ap vire pou glwa Bondye nan non Jezi. Amèn.

ETID KONPLEMANTÈ
Ebre 11:39-40

365 JOU DEFI LEKTI LABIB
Lekti jodiya se: Matye 14:13-17:13

LEGLIZ TRIYONFAN AN

Madi, 14 Oktòb

www.goodnewsdailydevotional.com

Ròm 8:37 (KJV)
Non, nan tout bagay sa yo nou gen plis pase viktwa gras ak moun 
ki renmen nou an.

Gen twa kalite legliz oubyen kretyen: legliz ki pèdi, legliz ki militan, ak 
legliz ki triyonfe. Legliz ki pèdi a pat janm rive reyalize tout dwa li nan 
Kris. Legliz ki militan toujou ap goumen ak move lespri epi ap chèche 
delivrans. Men, Legliz ki triyonfe a te depase nivo batay la, yo opere nan 
yon pèspektiv tèt mòn.

Kretyen triyonfan yo transfòme totalman pa Pawòl la epi yo plen ak 
konpreyansyon. Yo pa ap chèche delivrans ankò; okontrè, y’ap chèche 
lòt moun pou yo libere. Sa yo se jeneral Bondye yo, yo fò nan lapriyè 
epi fè fèt nan Pawòl la. Grandi pou vin yon kretyen triyonfan. Ou pa yon 
moun ki fèb; ou se yon jeneral nan pwòp dwa ou.

DEKLARASYON PWOFETIK 
Mwen gen yon pèspektiv ki soti sou tèt mòn nan; mwen viv piwo pase 
sikonstans lavi sa. Mwen pa moun ki pèdi oswa ki bezwen delivrans, 
mwen se Legliz triyonfan an! Mwen deklare ke otorite mwen nan Kris 
aktif e evidan. Mwen mache nan dominasyon, mwen mennen lòt 
moun nan libète, epi mwen aplike viktwa lakwa nan tout aspè nan lavi. 
Pwosperite, lapè ak pouvwa mwen yo inebranlab nan non Jezi! Amèn.

ETID KONPLEMANTÈ
2 Korint 5:20

365 JOU DEFI LEKTI LABIB
Lekti jodiya se: Matye 17:14-20:34

EKLEZYA

Mèkredi, 15 Oktòb

www.goodnewsdailydevotional.com

Matye 16:18 (KJV)
Mwen menm, mwen di’w: Ou se Pyè, epi sou wòch sa m’ap bati 
legliz mwen an. Pòt lanfè yo p’ap gen pouvwa kont li.

Legliz la se fòs ki pi puisan sou Latè. Gen moun ki, avèk inyorans, dekri 
Legliz la kòm yon rasanbleman kwayan timid k’ap kriye nan pye yon 
dye. Men, nou de lwen plis pase sa. Mo “Legliz” la soti nan mo grèk 
Ekklesia, ki vle di yon asanble moun ki pran desizyon gouvènmantal. 
Legliz la deside kijan bagay yo dwe mache nan nasyon yo.

Sa vle di gen pouvwa, fòs, ak otorite nan kominote kretyen yo. Ou fè 
pati konsèy lejislatif ki pi puisan ki egziste a. Ale legliz se pa sèlman 
yon woutin; se la desten yo file, epi règ ak lwa ki gouvène mond lan 
korije. Kidonk, pa rete chita sou kote; mete’w pami moun k’ap pran 
desizyon yo ak enfliyansè nan Kris yo. Revoke moun ki bezwen revoke 
yo, epi etabli moun ki bezwen nan pòs yo. Yo ba’w pouvwa pou plante 
ak derasinen tout sa’w vle, nan non Jezi ki puisan an!

DEKLARASYON PWOFETIK
Mwen fè pati Eklezya Bondye a, gouvènman ki pi puisan sou Latè. Mwen 
fè lalwa nan mond espirityèl la epi mwen etabli lòd diven nan nasyon yo. 
Pòt lanfè yo p’ap genyen kont mwen nan non puisan Jezi! Amèn.

ETID KONPLEMANTÈ
Ebre 10:25

365 JOU DEFI LEKTI LABIB
Lekti jodiya se: Matye 21-22

MINIS JWISANS

Jedi, 16 Oktòb

www.goodnewsdailydevotional.com

Filip 4:4 (KJV)
Rejwi nan Senyè a toujou. M’ap di sa ankò: Rejwi. 

Responsablite pou bonè’w pa pou pèsonn lòt, se yon devwa Bondye ba 
ou. Yon moun ki gen kè kontan pa gen tandans tonbe nan depresyon, 
maladi ak dezespwa. Pa janm blame lòt moun pou okenn negativite k’ap 
pase bò kote’w. Lènmi an ap ba’w rezon pou’w kontinye echwe nan 
tante fè’w pwente dwèt ou sou lòt moun. Bay lòt moun responsablite a 
se taktik lènmi an pou kenbe’w bloke.

Lekti jodiya mande’w pou’w rejwi nan Senyè a. Kris nan ou se esperans 
laglwa. Kèlkeswa sa ki te pase nan pase’w, siye dlo nan je’w, mete zepòl 
ou dwat, epi avanse. Ou gen sous lavi yo anndan’w, kite yo koule nan 
chak aspè nan lavi’w. Nouri’w ak Pawòl Bondye, epi limyè Li pral klere 
chak kwen fènwa. Reprann lajwa ak enèji’w kounye a, nan Non Jezi!

DEKLARASYON PWOFETIK
Lavi mwen garanti pa pouvwa ki soti anwo. Mwen refize fèb, timid, 
oswa pè. Pa gen okenn sikonstans ki ka vòlè lajwa’m. Mwen pran tout 
responsablite pou bonè’m epi mwen libere sous lavi ki anndan mwen. 
Mwen rejwi nan Senyè a tout tan! Amèn.

ETID KONPLEMANTÈ
Neemi 8:10

365 JOU DEFI LEKTI LABIB
Lekti jodiya se: Matye 23:1-25:13

JESYON

Vandredi, 17 Oktòb

www.goodnewsdailydevotional.com

Lik 16:11 (KJV) 
Si’w pa’t fidèl nan richès lejitim yo, ki moun ki va konfye‘w richès 
tout bon yo?

Tout sa’w mal jere, Bondye ap pran’l nan men’w. Si’w mal jere lajan, 
y’ap retire’l nan men’w. Chak moun rich se prèv yon bon jesyon resous 
finansye. Bib la menm di si’w pa ka byen jere lajan, Bondye pap fè’w 
konfyans avèk don ansanm ak benediksyon espirityèl yo.

Pran yon desizyon fèm pou jere lavi’w byen. Estriktire epi pataje tan’w 
avèk sajès, soti nan lapriyè rive nan travay. Pa konfonn priyorite’w yo. 
Jere tout bagay byen, epi Bondye ap ede’w jwenn plis. Pandan’w ap li 
mesaj pwofetik sa, gras pou jere ministè’w, fanmi’w ak finans ou ap vin 
sou ou.

DEKLARASYON PWOFETIK 
Gras Senyè a sou mwen, epi Li konfye’m benediksyon fizik ak espirityèl 
yo. Mwen opere nan sajès ak disiplin diven. Mwen jere tout resous, tan, 
lajan, ministè, ak relasyon yo, avèk ekselans. Mwen se yon jeran fidèl, 
epi pi gwo bagay ap lage nan men’m, nan non Jezi. Amèn!

ETID KONPLEMANTÈ
Sòm 90:12

365 JOU DEFI LEKTI LABIB
Lekti jodiya se: Matye 25:14-26:68

BONDYE SOU KOUVÈTI

Samdi, 18 Oktòb

www.goodnewsdailydevotional.com

2 Korint 4:7 (KJV)
Men, nou gen trezò sa nan veso ki fèt an tè, pou ke ekselans puisans 
la soti nan Bondye, e non nan nou.

Youn nan pi gwo erè yo se kwè ou pa enpòtan nan je Bondye. Lè Bondye 
gade’w, Li wè tèt Li. Apot Pòl revele ke nou pote yon trezò nan kò terès 
nou. Fòm fizik ou a gen yon trezò diven ladan’l, ki se Bondye Li menm! 
Ou se Bondye sou kouvèti!

Apati jodiya, kòmanse pale epi viv tankou yon moun ki pote Bondye. 
Ou pa òdinè ditou, epi siksè’w garanti. Lè’w ap pale, fè’l avèk otorite, 
paske’w konnen ou se yon otorite nan Bondye epi gen yon rezèvwa lavi 
ak puisans anndan’w.

DEKLARASYON PWOFETIK
Mwen se Bondye sou kouvèti, pouvwa Li ap viv nan mwen! Chemen ak 
plan mwen yo se plan Bondye. Mwen pote trezò diven anndan’m, epi 
tout sa mwen touche jodiya beni. Mwen pale avèk otorite Syèl la, epi 
mwen manifeste ekselans Bondye nan tout sa’m ap fè, nan Non puisan 
Jezi! Amèn.

ETID KONPLEMANTÈ
Sòm 82:6

365 JOU DEFI LEKTI LABIB
Lekti jodiya se: Matye 26:69-28:20

DESANDAN BONDYE YO

Dimanch, 19 Oktòb

www.goodnewsdailydevotional.com

1 Piè 1:23 (KJV)
Granmesi pawòl Bondye a ki vivan epi ki la pou tout tan, nou fèt yon 
lòt fwa ankò. Nou pa soti nan yon semans ki ka pouri, men nan yon 
semans ki pa ka pouri.

Mwen toujou di moun ke si’w konsantre twòp sou orijin ou, w’ap fini 
ak do’w atè. Anpil moun eskize echèk yo lè yo mete blam sou orijin 
yo oswa malediksyon fanmi yo. Men, lè’w vin jwenn Jezikri, ou vin 
tounen yon nouvo kreyati, ki fèt ak yon grenn enkoruptib ki iminize kont 
malediksyon yo.

Pran tout kontwòl lavi’w epi mete Pawòl la travay. Kite verite sa pran 
kontwòl lespri’w: kounye a ou fè pati yon asanble gloriye de moun yo 
rele yo. Pa gen povrete, echèk, oswa maladi ankò nan lavi’w, nan non 
puisan Jezi!

DEKLARASYON PWOFETIK
Bondye chwazi’m, separe’m epi fè’m vin sen pou yon objektif diven. 
Mwen fèt ak yon semans enkoruptib, iminize kont tout malediksyon 
ak limitasyon. Mwen viv pi wo pase sistèm mond sa, pa gen povrete, 
echèk, oswa maladi ankò. Mwen mache nan viktwa, epi siksè mwen 
garanti, nan non Jezi! Amèn.

ETID KONPLEMANTÈ
1 Piè 2:9

365 JOU DEFI LEKTI LABIB
Lekti jodiya se: Mak 1-3

PLIS AJOU

Lendi, 20 Oktòb

www.goodnewsdailydevotional.com

2 Piè 1:12 (KJV)
Se poutèt sa, mwen p’ap neglije fè nou toujou chonje bagay sa yo…

Bondye ban nou privilèj pou nou pi gwo aktè nan pwofetik la. Ak gras Li, 
nou pibliye anpil pwofesi, entènasyonal kou endividyèl; yo tout rive vre. 
Chak videyo pwofetik nou pwodui pote siyati sa: “Pi ajou pase jounal 
demen an, soutni pa Sentespri a.” Poukisa? Paske presizyon sa posib 
sèlman atravè pouvwa Lespri Bondye a.

Lekriti jodiya revele si gen verite prezan, alò dwe gen tou verite pase 
ak verite nan lavni. Malerezman, anpil kretyen ap viv nan verite pase. 
Yo pa okouran ke gerizon ak tout benediksyon espirityèl yo deja pou 
yo nan Kris.

Lè’w kiltive yon relasyon avèk Sentespri a, Li kenbe’w ajou, egzak, epi 
enfòme konsènan finans ou, ministè’w, biznis ou, ak tout lòt domèn. 
Mete tan nan Pawòl la ak lapriyè chak jou, epi ou menm tou ou pral pi 
ajou pase jounal demen an.

DEKLARASYON PWOFETIK
Avni mwen an sekirite, paske m’ap mache nan volonte pafè Bondye. 
Echèk se pa pòsyon pa’m. M’ap toujou konnen kisa pou’m fè, kilè 
pou’m fè’l, ak kijan pou’m fè’l, nan non Jezi. Amèn!

ETID KONPLEMANTÈ
Sòm 37:23

365 JOU DEFI LEKTI LABIB
Lekti jodiya se: Mak 4-5

EKIP AVANSE

Madi, 21 Oktòb

www.goodnewsdailydevotional.com

Mak 1:35 (KJV)
Nan granmaten, byen bonè nan maten, Jezi leve, li soti, li ale nan 
yon kote ki pa gen moun, epi li priye la.

Anvan nenpòt prezidan oswa diyitè vizite yon kote, yon ekip avanse 
ale devan pou eksplore kote a epi asire ke tout bagay annòd. Ekip sa 
detekte epi anpeche danje potansyèl yo. Menm jan tou, nan mach lafwa 
nou an, nou gen pwòp ekip avanse pa nou, lapriyè. Lapriyè se yon 
pwotokòl espirityèl ki ale devan nou pou prepare epi sekirize chemen 
nou epi rezoud nenpòt pwoblèm.

Jezi te leve byen bonè nan maten pou’l priye, pou’l voye pwotokòl Li 
a devan pou fè fas ak defi ansanm ak maladi yo, anvan ke limenm Li 
al rankontre yo. Lapriyè te pozisyone’l pou viktwa anvan jounen an te 
kòmanse. Pran tan pou priye kounye a. Voye lame espirityèl yo devan 
pou ranje jounen’w epi sekirize rezilta’w yo, nan non Jezi.

DEKLARASYON PWOFETIK
Mwen voye lapriyè nan lavni’m; chemen mwen sekirize, epi lavi’m nan 
lòd. Chak pa mwen fè te prepare davans pou viktwa. Mwen mete asistan 
diven yo nan plas estratejik, epi okenn obstak pa ka reziste ak pouvwa 
ekip mwen an ki an avans. Mirak mwen an garanti, nan non Jezi! Amèn.

ETID KONPLEMANTÈ
Egzòd 23:23

365 JOU DEFI LEKTI LABIB
Lekti jodiya se: Mak 6-7

SIPERYORITE PAWÒL LA

Mèkredi, 22 Oktòb

www.goodnewsdailydevotional.com

Sòm 138:2 (KJV)
M’ap adore nan tanp sakre’w la, e fè lwanj ou pou jan’w renmen 
ak pou jan’w toujou kenbe pawòl ou. Paske’w mete pawòl ou piwo 
pase tout non’w.

Gen yon sèl bagay Bondye ban nou pou’n manipile Li menm ak sistèm 
Li yo: se Pawòl Li. Nou pa manipile Bondye ak pwòp kapasite nou, men 
paske Li te etabli’l konsa. Menm jan Non Li piwo pase tout lòt non nan 
Syèl la ak sou Latè, gen yon bagay Li mete piwo toujou, Pawòl Li.

Bondye opere nan limit Pawòl Li epi li pa aji deyò limit li yo. Sòm 138:2 di 
Li te mete Pawòl li anwo Non li. Kidonk, si’w chwazi Pawòl la, ou jwenn 
aksè a pouvwa pou manipile sistèm espirityèl yo. Priye daprè Pawòl Li, 
epi lwa espirityèl yo oblije Bondye delivre sa Li te di nan Pawòl Li.

Ale chèche Pawòl la, epi w’ap retounen asireman ak yon temwayaj.

DEKLARASYON PWOFETIK
Pawòl Bondye a sipwèm, sifizan, ak puisan nan nati li. Mwen chwazi 
pou’m ale pou Pawòl la, epi temwayaj mwen garanti. Amèn.

ETID KONPLEMANTÈ
Ebre 4:12

365 JOU DEFI LEKTI LABIB
Lekti jodiya se: Mak 8:1-10:12

DÈNYE TWONPÈT

Jedi, 23 Oktòb

www.goodnewsdailydevotional.com

1 Korint 15:52 (KJV)
Nan yon ti moman, nan yon bat je, lè dènye twonpèt la va sonnen: 
paske twonpèt la va sonnen, epi moun ki mouri yo va leve soti vivan 
san pouriti, epi nou menm nou va chanje.

Lè Bib la mansyone “dènye twonpèt la,” li vle di te gen plizyè lòt anvan 
li. Dènye twonpèt sa pral sonnen lè anlèvman an, e mwen priye pou’w 
nan premye vòl la. Men, si gen yon dènye twonpèt, kesyon mwen an se, 
ki lè nou te tande lòt kite anvan yo?

Frè’m ak sè’m yo, gen anpil twonpèt k’ap sonnen toutotou nou menm 
kounye a, epi pafwa nou bliye pote atansyon sou yo oswa nou inyore 
yo. Pawòl n’ap preche sou anlèvman iminan se deja yon twonpèt. Lè 
zanmi’w ankouraje’w pou’w priye, oswa mari oswa madanm ou avèti’w 
pou’w koupe sèten koneksyon, sa yo se twonpèt tou. Fè atansyon ak 
chak twonpèt, epi w’ap reyisi jiskaske anlèvman an lè Mèt la rele’w lakay.

DEKLARASYON PWOFETIK
Lespri mwen vivan e aktif; mwen p’ap rate okenn son enpòtan bò 
kote’m. M’ap monte e mwen pap janm desann nan non Jezi. Amèn.

ETID KONPLEMANTÈ
Amòs 6:1 

365 JOU DEFI LEKTI LABIB
Lekti jodiya se: Mak 10:13-12:12

LESPRI TIMOUN

Vandredi, 24 Oktòb

www.goodnewsdailydevotional.com

Lik 18:16 (KJV)
Men, Jezi rele yo vin jwenn li, li di: Kite timoun yo vin jwenn mwen. 
Pa anpeche yo vini, paske wayòm Bondye a se pou moun ki tankou 
timoun sa yo.

Èske’w te janm remake kijan yon timoun piti ka kwè nenpòt sa’w di yo? 
Si’w di’l ou pral fè makèt epi w’ap pote yon vrè avyon, y’ap tann avèk 
tout espwa. Dout pa egziste nan mond yon timoun; yo pran chak pawòl 
kòm verite.

Wayòm Bondye a pa pou moun ki gen de lide, men pou moun ki gen 
lafwa tankou timoun, moun ki kwè totalman sa Bondye di epi ki pa janm 
ka brannen. Bagay espirityèl yo pa bezwen lojik; yo pa fè sans, men yo 
kreye lafwa. Retire dout ak move konsepsyon yo jodiya, epi lafwa’w ap 
pwodui rezilta nan non Jezi.

DEKLARASYON PWOFETIK
Kè’m ak lespri’m pare pou resevwa tout benediksyon Bondye ban 
mwen. Mwen kwè ak yon lafwa tankou yon timoun, san dout ni 
ezitasyon. M’ap mache plen ak esperans epi m’ap viv nan abondans, 
nan non Jezi! Amèn.

ETID KONPLEMANTÈ
1 Jan 5:14-15

365 JOU DEFI LEKTI LABIB
Lekti jodiya se: Mak 12:13-14:11

PWOMÈS PAFÈ BONDYE A

Samdi, 25 Oktòb

www.goodnewsdailydevotional.com

Efèz 1:23 (NLT)
Legliz la se kò li; li fèt byen ranpli epi konplè pa Kris, limenm ki 
ranpli tout bagay toupatou ak tèt li.

Anpil moun toujou ap viv nan reyalite Ansyen Testaman. Yo nan mòd bay 
lòd ak pwomès Bondye yo pou manifeste nan lavi yo. Men, èske vrèman 
gen yon pwomès Bondye te ban nou? Ou ka gen anpil lide sou sa’w kwè 
ki se pwomès Bondye yo. Reyalite a se pou nou menm kretyen Nouvo 
Testaman yo, pa gen okenn pwomès eksepte Jezikri Limenm.

Nan Kris nou resevwa tout benediksyon ak pwomès nou ta ka bezwen. 
Li se plenitid Divinite a, enkanasyon tout benediksyon yo sou latè ak nan 
syèl la. Lè’w gen Kris, ou gen tout bagay! Kounye a, li se responsablite’w 
pou’w aktive epi manifeste benediksyon Bondye te ba ou atravè Kris.

Atravè lapriyè, etid Pawòl la, epi swiv prensip Li yo, chak benediksyon 
ak pwomès nan Kris ap manifeste nan lavi’w.

DEKLARASYON PWOFETIK
Kris nan mwen se espwa tout glwa. Nan Li, chak pwomès akonpli, epi 
chak benediksyon konplè. Mwen p’ap janm manke okenn bon bagay 
nan non Jezi! Amèn.

ETID KONPLEMANTÈ
Kolòs 1:27

365 JOU DEFI LEKTI LABIB
Lekti jodiya se: Mak 14:12-15:47

RICHÈS ENKONI YO

Dimanch, 26 Oktòb

www.goodnewsdailydevotional.com

Efèz 3:8 (KJV)
Mwen menm ki pi piti pase tout sen yo, li ban mwen favè sa, pou’m 
fè moun lòt nasyon yo konnen richès enkoni Kris yo;

Nasyon yo atravè lemond ap goumen chak jou pou dwa sou mineral yo. 
Chak sezon, y’ap dekouvri nouvo depo. Men, sa yo se sèlman yon ti pati 
nan benediksyon Bondye yo sou Latè. Bib la pale de richès enkoni Kris 
yo, yon rezèv richès san fen ki nan Li. Sa a se pwosperite total, ki kouvri 
sante’w, finans ou, ak plis ankò.

Lè’w resevwa Jezikri, se pa sèlman yon fòmalite espirityèl men yon 
transfòmasyon konplè pou yon lavi abondans ak lapè. Mwen dekrete 
epi deklare sou lavi’w ke tout sa’w dezire ki an akò ak Pawòl Bondye a, 
li akòde nan non Jezi.

DEKLARASYON PWOFETIK
Mwen bwè nan sous delivrans yo epi tout bagay ki konsène’m ap tonbe 
nan kote ki bèl yo. Mwen rale tout sa’m bezwen ak dezire nan richès 
enkoni Kris yo. Chak pwomès Bondye pou mwen nan Kris se ‘Wi!’ ak 
‘Amèn!’

ETID KONPLEMANTÈ
2 Piè 1:3

365 JOU DEFI LEKTI LABIB
Lekti jodiya se: Mak 16; Lik 1

PI LWEN KE IMEN

Lendi, 27 Oktòb

www.goodnewsdailydevotional.com

2 Korint 5:17 (KJV)
Se poutèt sa, si yon moun nan Kris, li se yon nouvo kreyati. Bagay 
ansyen yo disparèt. Gade, tout bagay vin nouvo.

Dimansyon imen an vilnerab ak tout kalite kalamite ak echèk. Youn nan 
estrateji prensipal lènmi an se fè’w sonje ke’w se sèlman yon moun, ki 
fèt ak chè ak san. Yon fwa ou aksepte sa, ou sede devan mèt mond sa, 
epi defèt la vin inevitab.

Sepandan, Ekriti a deklare ou se yon nouvo kreyati nan Kris, ki depase 
limit imen. Mo grèk la se « kainós », ki vle di yon bagay ki totalman 
nouvo ki pat janm egziste anvan. Ou te ka peche yè oswa menm kèk 
èdtan de sa, men kite verite sa pran rasin: ansyen oumenm nan ale. Yo 
vin fè’w nouvo.

Reprann konfyans ou epi jwi chak benediksyon Bondye!

DEKLARASYON PWOFETIK
Mwen se yon nouvo kreyati nan Jezikri! Pase negatif mwen an efase pa 
pisans Sentespri a. Mwen pa limite ankò pa feblès oswa echèk imen. 
Mwen opere soti nan yon nivo siperyè!

ETID KONPLEMANTÈ
Plenn 3:22-23

365 JOU DEFI LEKTI LABIB
Lekti jodiya se: Lik 2-3

SOUS REPONS OU A

Madi, 28 Oktòb

www.goodnewsdailydevotional.com

Egzòd 14:15 (KJV)
Seyè a di Moyiz konsa: Poukisa w’ap rele’m konsa? Pale ak pitit 
Izrayèl yo pou yo avanse.

Pitit Izrayèl yo te fè fas ak pi gwo dilèm yo a; yo te pyeje ak lanmè 
a devan epi Ejipsyen yo t’ap pouswiv yo dèyè. Yo te panse kite Lejip 
se te viktwa a, sèlman pou yo reyalize lènmi an te san pitye. Menm 
pwofèt Moyiz te chèche yon repons, men repons Bondye a te byen file: 
“Poukisa w’ap rele’m konsa?”

Bondye te klè, pa gen bezwen rele’M; tounen al rezoud pwoblèm nan. 
Repons lan deja avèk ou.

Sa ki te vrè pou Moyiz la, li vrè pou ou tou: se pa moman pou’w kriye 
nan pye Bondye pou jwenn repons. Se lè pou’w egzèse dwa diven’w 
lan epi fè yon chanjman nan lavi’w. Vrè solisyon an deja anndan’w, epi 
Bondye ba’w pouvwa pou’w chanje sitiyasyon’w lan. Louvri bouch ou, 
pale lavi, epi kontinye mache pi devan!

DEKLARASYON PWOFETIK
Bouch mwen tankou plim yon moun ki ekri byen. Mwen se yon pòtè 
solisyon. Mwen dekrete epi deklare repons pou tout bagay ki gen rapò 
ak mwen ansanm ak fanmi’m, nan non Jezi! Amèn.

ETID KONPLEMANTÈ
Lik 10:19

365 JOU DEFI LEKTI LABIB
Lekti jodiya se: Lik 4:1-6:26

DEYÒ NÒMAL LA

Mèkredi, 29 Oktòb

www.goodnewsdailydevotional.com

1 Istwa 4:9-10 (KJV)
E Jabèz te pi respekte pase frè’l yo. Manman’l te rele’l Jabèz, paske 
li te di: Mwen te fè’l nan lapenn.

Mond lan gen pwòp definisyon li pou “nòmal”, yon estanda yo itilize pou 
defini kijan bagay yo ka rive oswa ta dwe rive. Lè yon bagay ekstraòdinè 
rive, li dokimante nan Liv Rekò Guinness la. Liy fanmi Jabèz la te 
swiv yon modèl “nòmal” previzib: jenerasyon apre jenerasyon, yo tou 
senpleman bay nesans a pwochen an. Pa gen anyen ki te kanpe deyò, 
jouk rive sou Jabèz. Li te refize swiv nòm nan e li te oze mande Bondye 
pou elaji teritwa li. Poutèt sa, Bib la di li te pi onorab pase frè’l yo.

Mwen ankouraje’w jodiya pou’w soti nan nòmal la. Ou ka fèt nan menm 
fanmi ak moun ki pwòch ou yo, men destine’w diferan. Siksè’w ap 
premye nan kalite sa pami frè ak sè’w yo. Bondye ap rache’w soti nan 
sik òdinè a nan non Jezi!

DEKLARASYON PWOFETIK
Mwen pa òdinè! M’ap viv pi lwen pase sa mond lan ap atann. Pa pouvwa 
Sentespri a, mwen kraze tout limit demonyak nan non Jezi. Amèn.

ETID KONPLEMANTÈ
Danyèl 1:20

365 JOU DEFI LEKTI LABIB
Lekti jodiya se: Lik 6:27-8:25



32

AJANDA WAYÒM NAN

Jedi, 30 Oktòb

www.goodnewsdailydevotional.com

2 Istwa 1:10 (NIV)
Ban mwen sajès ak konesans pou’m ka gouvènen pèp sa a, paske 
ki moun ki ka gouvènen pèp ou a ki tèlman gran?”

Anpil moun rate benediksyon Bondye yo poutèt motif ki dèyè demann 
yo. Bondye finanse, pwoteje, epi fè pwomosyon pou ajanda Li. Lè w’ap 
mande yon nouvo machin oswa yon gwo kay, ki motif la? Èske se pou 
zanmi’w yo wè oswa pou yo fè grandizè nan vwazinaj ou a?

Salomon te mande konpreyansyon, pa pou yo fè lwanj li kòm yon jeni 
nan epòk li a, men pou’l te ka byen pran swen pèp Bondye a. Motivasyon 
li te bon, epi demann li an te gen yon objektif pou Wayòm nan. Se poutèt 
sa Bondye te akòde’l li epi li te ajoute plis toujou.

Bondye ap chèche kè ki bay Wayòm li an priyorite. Lè motif ou aliyen ak 
objektif Li, ou jwenn aksè a favè diven. Se pa gwosè demann ou an ki 
enpòtan, men entansyon ki dèyè li a. Donk, apati jodiya, asire’w ke chak 
demann ou fè Bondye gen rapò ak yon objektif pou Wayòm nan, Li pral 
sètènman akòde’w li.

DEKLARASYON PWOFETIK
Mwen atire lajan avèk yon misyon. Rezon egzistans mwen se sèvi 
Bondye ak tout sa ki anndan’m nan non Jezi. Amèn.

ETID KONPLEMANTÈ
Sòm 69:9

365 JOU DEFI LEKTI LABIB
Lekti jodiya se: Lik 8:26-10:16

JOU REKÒNPANS

Vandredi, 31 Oktòb

www.goodnewsdailydevotional.com

Galasi 6:9 (NIV)
Ann pa dekouraje fè byen, paske lè lè a rive, n’ap rekòlte si nou pa 
abandone.

Sèvi Bondye vini ak yon rekonpans garanti. Sèvis la gen ladan’l plis pase 
preche sou chè a. Bay, chante nan koral la, ak nenpòt bagay ki fèt avèk 
lanmou pou sèvis Bondye p’ap ale pou granmesi. Pawòl Bondye a di 
nou pou nou pa fatige fè byen, paske rekonpans lan ap vini. Sa vle di li 
posib pou nou fatige. Gen moun ki abandone twò bonè, yo pa konnen 
yo te jis kèk èdtan anvan rekonpans yo a. Pa fè pati de yo.

Pran yon desizyon fèm pou sèvi Bondye ak tout kè’w. Rekonpans 
ou sèten, kounye a ak nan lavi k’ap vini an. Pa kite defi aktyèl yo 
dekouraje’w, paske jou rekonpans ou a ap vini. Mwen priye e pwofetize 
ke rekonpans ou a se kounye a, nan non Jezi.

DEKLARASYON PWOFETIK
Kè mwen fikse sou chemen mwen dwe swiv la; m’ap kontinye sèvi 
Bondye ak tout kè’m. Sezon rekonpans mwen an se kounye a nan non 
Jezi. Amèn.

ETID KONPLEMANTÈ
Ròm 2:6

365 JOU DEFI LEKTI LABIB
Lekti jodiya se: Lik 10:17-12:12

GRAS BONDYE A SE YON KADO, SE 
PA YON REKONPANS

Samdi, 1 Novanm

www.goodnewsdailydevotional.com

Efèz 3:7
Kidonk, mwen vin yon minis dapre kado gras Bondye ban mwen, 
gras ak puisans li ki fè’m travay byen.

Gras se favè Bondye, nou pa merite’l. Efèz 2:8-9 deklare se pa gras nou 
sove, se pa travay nou travay pou sa, men se akòz sakrifis Kris la. Gras 
la raple nou ke lanmou Bondye pa baze sou pèfòmans. Li vin jwenn nou 
ak tout echèk nou yo epi li leve nou nan objektif Bondye. Gras Bondye 
padone pase nou, li ranfòse prezan nou, epi li sekirize lavni nou.

Nou pa merite gras; nou resevwa li. Lè nou aksepte gras Bondye, nou 
libere anba wont epi nou resevwa pouvwa pou nou viv yon fason ki 
jis. Gras pa ban nou pèmisyon pou nou peche; li se pouvwa pou nou 
konbat peche. Chak jou se yon nouvo opòtinite pou nou mache nan 
gras la. Ann selebre Bondye pou gras li a; se lanmou li pou nou an 
aksyon. 

DEKLARASYON PWOFETIK
Mwen resevwa gras Bondye a ki etann li nan lavi’m akòz travay Kris te 
fè yo. Mwen konplètman kouvri anba gras Bondye. Kèlkeswa sa’m fè, 
mwen genyen! Alelouya!

ETID KONPLEMANTÈ
2 Korint 3:5

365 JOU DEFI LEKTI LABIB
Lekti jodiya se: Lik 12:13-14:11

BONDYE REKONPANSE FIDELITE

Dimanch, 2 Novanm

www.goodnewsdailydevotional.com

Efèz 6:10
Anfen, frè’m yo, Kenbe fèm nan Senyè a ak nan puisans pouvwa li.

Bondye pa janm bliye fidelite. Ebre 6:10 ban nou asirans ke Bondye 
pa enjis; Li pap bliye travay ou ak lanmou ou te montre Li. Menm lè 
lòt moun inyore efò’w yo, Bondye wè chak aksyon kote’w te montre 
lwayote.

Fidelite vle di rete angaje ak volonte Bondye, menm lè li difisil. Fidelite 
nan mitan eprèv ak defi pote yon elevasyon diven ki mete’w pi wo pase 
lòt moun. Fidelite pa toujou bèl, li fè’w parèt, rete fèm, epi obeyi menm lè 
pèsonn pa bat bravo pou ou. Men, nan Wayòm Bondye a, karakteristik 
sa yo mennen nan yon pwomosyon dirab.

Galasi 6:9 ankouraje nou, “Ann pa bouke fè byen, paske lè lè a rive 
nap rekòlte.” Rekonpans ou ka pa vini touswit, men li garanti. Syèl wè. 
Kenbe chemen’w. Kwè nan tan Bondye a. Travay ou nan Senyè a pap 
janm pou grenmesi.

DEKLARASYON PWOFETIK
Mwen detèmine pou’m kontinye sou wout la. Map kontinye mache epi 
map kontinye travay jiskaske mirak mwen an rive. Mwen pap ni fatige ni 
abandone kounye a. Mwen se yon gayan, mwen plis pase yon konkeran 
nan non Jezi! Amèn.

ETID KONPLEMANTÈ
Ròm 2:7

365 JOU DEFI LEKTI LABIB
Lekti jodiya se: Lik 14:12-16:31

KREYE DAPRE IMAJ BONDYE POU 
GOUVÈNE

Lendi, 3 Novanm

www.goodnewsdailydevotional.com

Jòb 33:4 (KJV)
Lespri Bondye a te fabrike’m, epi souf Toupisan an ban’m lavi.

Depi nan kòmansman, Bondye te kreye lòm ak objektif ak pouvwa. 
Jenèz 1:26 deklare, “Ann fè lòm pòtre nou… pou yo ka gouvènen.” 
Kreye selon pòtre Bondye se yon randevou diven pou renye.

Imaj Bondye nan nou reflete karaktè, sajès, kreyativite, otorite ak jistis Li. 
Li te kreye nou venkè, jamè viktim. Premye manda Bondye pou limanite 
se te dominasyon, e sa toujou rete objektif Bondye. Se poutèt sa, viv 
nan entegrite epi enfliyanse avèk ekselans.

Tonbe lòm nan pat efase imaj Bondye nan li, li te jis defòme’l. Men, gras 
ak Kris, nou retabli, e dominasyon nou rachte (Ròm 5:17). Ou pa’t kreye 
pou viv nan laperèz, nan echèk ak nan medyokrite. Ou te fèt pou leve, 
bati, dirije, ak fòme mond pa’w. Mache nan idantite diven’w lan. Pale 
avèk otorite. Pran desizyon avèk sipò Syèl la. Lespri Bondye ki nan ou 
an retabli dominasyon’w.

DEKLARASYON PWOFETIK
Mwen fèt pou’m sanble ak Wa a. Mwen viv tankou pitit wa; mwen 
gouvènen avèk sajès, mache ak yon objektif, epi enfliyanse avèk gras 
nan Non Jezi! Amèn.

ETID KONPLEMANTÈ
Sòm 104:30

365 JOU DEFI LEKTI LABIB
Lekti jodiya se: Lik 17:1-19:27

BONDYE SE LANMOU, SE PI GWO 
EGZANP NOU GENYEN

Madi, 4 Novanm

www.goodnewsdailydevotional.com

Jan 15:13 (KJV)
Pa gen pi gwo lanmou pase sa: lè yon moun bay lavi’l pou zanmi’l 
yo.

Reyalize ke Bondye pa sèlman montre lanmou, Li se lanmou. (1 Jan 4:8) 
di, “Si yon moun pa gen lanmou nan kè’l, li pa konnen Bondye, paske 
Bondye se lanmou.” Nati Bondye se vrè mezi lanmou, se pa emosyon 
moun oswa jantiyès pasaje. Sou lakwa a, Bondye te demontre pi gwo 
jès lanmou a: pandan nou te toujou pechè, Kris te mouri pou nou (Ròm 
5:8).
Lanmou Bondye a leve nou pi wo pase rayisman. Rayisman divize; 
lanmou ini. Rayisman detwi; lanmou restore. Lanmou Bondye ka konkeri 
kè ki pi fènwa yo epi geri blesi ki pi pwofon yo. Lè nou mache nan 
lanmou, nou reflete Bondye. (1 Jan 4:20) raple nou ke nou pa ka pretann 
nou renmen Bondye pandan nap rayi lòt moun, lanmou se prèv lafwa.

Pandan ane a ap fini, chwazi kite lanmou Bondye koule nan ou, menm 
lè sa difisil.

DEKLARASYON PWOFETIK
Lanmou Bondye nan mwen pi fò pase nenpòt rayisman bò kote’m. 
Mwen anrasinen nan lanmou Bondye, epi mwen simonte rayisman chak 
fwa nan Non Jezi ki puisan. Lwanj pou Senyè a. Amèn.

ETID KONPLEMANTÈ
Ezayi 53:10

365 JOU DEFI LEKTI LABIB
Lekti jodiya se: Lik 19:28-21:9

KREYE AK YON OBJEKTIF DIVIN

Mèkredi, 5 Novanm

www.goodnewsdailydevotional.com

Filip 2:13 (KJV)
Paske se Bondye ki travay nan ou pou’w vle epi pou’w aji pou bon 
objektif Li.

Ou pa yon aksidan; ou se kreyasyon entansyonèl Bondye. Li te desine 
lavi’w, li ranpli’w ak pasyon, li gide desizyon’w yo, epi Li ankre’w atravè 
defi yo.

Bondye pa gen objektif kache; wap dekouvri’l lè’w mache avè’l, lè’w 
chèche volonte li nan lapriyè, lè’w li Pawòl la, epi lè’w obeyi vwa Li. 
Moyiz te jwenn yon objektif nan dezè a, Estè nan palè a, epi David sou 
chan batay la. Kèlkeswa kote’w ye a, Bondye ka revele objektif ou. Ou 
pa bezwen envante li; jis lage’w nan men’l epi dekouvri li.

Ou te kreye nan Kris Jezi pou fè bon zèv ki te la pou’w fè (Efèz 2:10). 
Objektif li pou lavi’w pi gran pase nenpòt echèk oswa reta. Li rachte tout 
detou epi li fè tout bagay pou byen ou. Pran verite sa a nan Ane Kasèd 
Chèn nan!

DEKLARASYON PWOFETIK
Mwen te kreye ak yon objektif; lavi mwen fè pati plan diven Bondye a, 
epi Lap konplete sa’l te kòmanse nan mwen nan ane Kasè Chèn sa, nan 
non Jezi. Amèn.

ETID KONPLEMANTÈ
Ròm 8:28

365 JOU DEFI LEKTI LABIB
Lekti jodiya se: Lik 21:10-22:46

OTÈL YO KÒM ESPAS RANKONT YO

Jedi, 6 Novanm

1 Samyèl 7:12 (KJV)
Apre sa, Samyèl pran yon wòch, li mete’l kanpe ant Mispa ak Chen. 
Li rele’l Ebenezè, li di: Jiskaprezan SENYÈ a ede nou.

Otèl espirityèl yo se sit rankont diven kote Syèl la rankontre Latè, epi 
moun kominye avèk Bondye. Nan Ekriti Sent yo, otèl yo make moman 
sakre alyans ak vizitasyon. Plis pase de bagay fizik, yo senbolize 
devouman espirityèl. Jodiya, nou bati lotèl espirityèl atravè lapriyè, 
adorasyon, jèn, ak abandon, pou envite prezans aktif Bondye.

Otèl yo se komemorasyon pwomès ak prezans Bondye. Lè nou etabli yo 
lakay nou, nan kè nou, ak nan abitid nou, nou kreye espas pou Bondye 
rete epi gide nou. Yo sèvi kòm rapèl, pou renouvle lafwa nou ak fòs 
espirityèl nou. Kite lotèl ou vin kwen lapriyè’w, lè adorasyon’w, ak jan’w 
viv lavi’w chak jou, epi gade kouman pouvwa Bondye manifeste nan 
lavi’w, nan maryaj ou, ak nan finans ou. 

DEKLARASYON PWOFETIK
Nan ane Kasè Chenn sa a, otèl mwen ap pale pou mwen. Mwen konnen 
Bondye mwen an ap revivifye’m sou lotèl la avèk puisans, objektif, ak 
lapè. Lwanj pou Senyè a! Amèn.

ETID KONPLEMANTÈ
Jozye 4:7

365 JOU DEFI LEKTI LABIB
Lekti jodiya se: Lik 22:47-24:23

LAFWA FÈ BONDYE PLEZI

Vandredi, 7 Novanm

www.goodnewsdailydevotional.com

Jenèz 15:6 (KJV)
Abram te kwè nan SENYÈ a, sa te fè’l konsidere kòm yon nonm jis.

Lafwa se fondman relasyon nou ak Bondye. (Ebre 11:6) deklare, “San 
lafwa, li enposib pou nou fè Bondye plezi.” Lafwa ale pi lwen pase 
kwayans, se konfyans, depandans, ak abandon anba volonte Li. 
Bondye pa bouje ak emosyon oswa kalifikasyon, men ak lafwa. Lè nou 
fè Bondye konfyans total, menm nan ensètitid, nou pote lajwa nan kè Li. 
Lafwa onore Bondye paske li rekonèt karaktè Li. Li di, “Bondye, mwen 
fè’w konfyans, menm lè mwen pa wè rezilta a.”

Lafwa louvri pòt pou mirak. Jezi te souvan di, “Lafwa’w fè’w vin byen.” 
Li pat mande pèfeksyon, lafwa sèlman. Lafwa pa avèg; li anrasinen nan 
prèv fidelite Bondye. Sonje sa Li te fè epi kite sa nouri konfyans ou pou 
sa kap vini. Kit se simen yon semans, priye pou gerizon, oswa chèche 
yon pwomosyon, lafwa onore Bondye, epi Bondye onore lafwa.

DEKLARASYON PWOFETIK
Mwen pale Pawòl Bondye a, mwen kwè nan pwomès Li yo, epi mwen fè 
tan pa Li a konfyans. Mwen gen lafwa nan yon Bondye ki gran. Mwen viv 
pou’m fè’L plezi; kidonk, mwen viv pa lafwa. Alelouya! Amèn.

ETID KONPLEMANTÈ
Ròm 4:3

365 JOU DEFI LEKTI LABIB
Lekti jodiya se: Lik 24:24-53; Jan 1:1-2:11

JEWOVA RAFA

Samdi, 8 Novanm

Sòm 103:3 (NKJV)
Se ou ki padone tout peche yo, Ki geri tout maladi yo.

Youn nan non Bondye ki pi rekonfòtan se Jewova Rafa, “Senyè a ki geri.” 
Gerizon se pa sèlman sa Bondye fè, se kiyès Li ye. Gerizon Bondye a ale 
pi lwen pase fizik la; Li geri moun ki gen kè brize (Sòm 147:3), li retabli 
lapè mantal (Ezayi 26:3), epi li repare blesi espirityèl atravè padon. Li 
menm geri nasyon yo. Gerizon li yo senp, konplè, epi yo disponib pou 
lespri, nanm ak kò.

Kwa Kris la se pi gwo senbòl gerizon. (Ezayi 53:5) di, “Se gras ak mak 
li yo nou geri.” Jezi te pote maladi ak doulè nou yo pou’n te ka viv yon 
lavi konble. Gerizon an ka mirakilezman enstantane oswa gradyèl, men 
se lanmou ak konpasyon ki toujou gide’l. Pafwa li entèn e envizib, men 
li pa mwen pwisan pou sa.

Pandan nap fèmen rido yo sou Ane Kasè Chèn nan, fè Jewova Rafa 
konfyans. Pale Pawòl Li epi gade lafwa, paske gerizon koule kote lafwa 
grandi.

DEKLARASYON PWOFETIK
Map mache nan sante divin; pouvwa gerizon Jewova Rafa a penetre 
chak fib nan kò’m, kounye a ak pou toutan. Se poutèt sa, maladi ale 
byen lwen mwen nan Non Jezi. Amèn!

ETID KONPLEMANTÈ
Jenèz 15:26

365 JOU DEFI LEKTI LABIB
Lekti jodiya se: Jan 2:12-4:38

BAY REFLETE KÈ BONDYE

Dimanch, 9 Novanm

www.goodnewsdailydevotional.com

Aje 2:8 (KJV)
Lajan se pou mwen, lò se pou mwen, se sa Senyè tout lame yo 
deklare.

Bay reflete nati Bondye menm. Ekriti Sent yo deklare: “Paske Bondye te 
tèlman renmen lemonn, li bay…” (Jan 3:16). Nan mitan relasyon Bondye 
avèk nou, gen yon kè jenere. Lè nou bay, kit se tan, talan, oswa resous, 
nou reflete karaktè Li epi nou pouse pou pidevan misyon lanmou ak 
redanmsyon Li an.

Wa David te rekonèt verite sa a, li te di: “…Tout bagay soti nan ou, epi 
tout sa nou ba ou se bagay ki soti nan men’w” (1 Istwa 29:14). Pèspektiv 
sa a chanje mantalite nou soti nan responsablite pou rive nan jesyon.

Bay aliyen kè nou ak priyorite Bondye, li fè nou depann plis sou Bondye, 
epi li revele kote devosyon nou aliyen (Matye 6:21). Bay nan legliz yo, 
nan misyon yo, oswa moun ki nan bezwen yo ede bati lavi, kominote, 
ak nasyon. Legliz la pwospere gras ak fidelite moun ki bay ak kè kontan, 
ki plante nan objektif Bondye avèk senserite. Kite bay tounen yon fason 
ki ba’w kè kontan.

DEKLARASYON PWOFETIK
Sa mwen bay se yon temwayaj vizib sou lafwa mwen nan Bondye. 
Lè mwen bay mwen onore Bondye, mwen beni lòt moun, epi mwen 
transfòme tèt mwen soti anndan pou rive deyò! Mwen se yon moun ki 
bay anpil pou Wayòm nan! Lwanj pou Senyè a! Amèn.

ETID KONPLEMANTÈ
Sòm 24:1

365 JOU DEFI LEKTI LABIB
Lekti jodiya se: Jan 4:39-6:51

POUVWA LAPRIYÈ PÈSISTAN AN

Lendi, 10 Novanm

Ròm 12:12 (KJV)
Rejwi nan esperans; pran pasyans nan tribilasyon; kontinye pèsiste 
nan lapriyè;

Mwen souvan di ke “dyab” se pa non Satan, Se non pozisyon li okipe 
(pòs li) nan travay li. Mo sa vle di: frape san rete jiskaske li kraze. Sa se 
pèsistans. Menm jan an tou, lapriyè pèsistan reflete yon lafwa san fay 
nan pwomès Bondye yo. Jezikri te pataje parabòl vèv pèsistan an pou 
ankouraje nou pou nou toujou priye epi pa janm abandone (Lik 18:1).

Pèseverans nan lapriyè pa gen rapò ak repetisyon; li gen rapò ak ankre 
esperans ou nan Bondye. Li tande rèl ou yo men souvan li itilize pèsistans 
pou amelyore karaktè’w epi grandi konfyans ou nan Li.

Pandan nap pèsiste nan lapriyè, miskilati espirityèl nou yo ap ranfòse. 
Konsantrasyon nou chanje sou bagay ki etènèl, epi lapriyè vin plis yon 
moman kominyon ak Papa a ke jis yon afè de jwenn repons.

Apot Pòl di: “Priye san rete” (1 Tesalonik 5:17). Kapasite pou lapriyè san 
rete sa a bati rezilyans, entimite, epi ede nou disène tan Bondye. Kite 
pèsistans ou nan lapriyè sèvi’w temwayaj.

DEKLARASYON PWOFETIK
Mwen pap janm konfonn silans Bondye ak absans. Map kontinye priye. 
Mwen lapriyè an akò ak volonte Li. Mirak mwen an ap rive kanmenm nan 
ane Kasè Chenn sa a. Lwanj pou Senyè a! Alelouya.

ETID KONPLEMANTÈ
Kolòs 4:2

365 JOU DEFI LEKTI LABIB
Lekti jodiya se: Jan 6:52-8:20

IJANS POU FÈ NANM POU KRIS

Madi, 11 Novanm

2 Korint 6:2 (ESV)
…Gade non, kounye nou nan moman favorab la; gade, kounye a se 
jou delivrans lan.

Genyen nanm se batman kè Bondye. Jezi te vini pou chèche epi sove 
moun ki pèdi yo (Lik 19:10), epi nou gen apèl pou kontinye misyon sa a. 
Chak moman konte; chak nanm enpòtan. Nan (Jan 9:4), Jezi te di: “Depi 
jounen an tanmen, nou dwe fè travay moun ki voye’m nan.” Nou pa 
konnen konbyen tan yon moun genyen oswa ki lè opòtinite pou pataje 
Kris la ka pase. Tan an kout, epi opòtinite yo pa la pou toutan, kidonk 
nou bezwen aji kounye a!

Genyen nanm se pa sèlman pou predikatè yo. Chak kretyen se yon 
temwen (Travay 1:8). Kit se nan travay, lakay, oswa nan kwen lari, ou 
bezwen pote mesaj Bòn Nouvèl la. Chak rankont kapab yon randevou 
diven pou yon moun rankontre Jezi. Se pa yon kesyon èske’m gen tout 
repons yo; se jis profite chak okazyon pou pataje sa Jezi te fè. Lè’w 
louvri bouch ou pa lafwa, Sentespri mete pawòl nan bouch ou. Donk, 
jis pale de Jezi!

DEKLARASYON PWOFETIK
Mwen pap anreta ankò, paske mwen konnen obeyisans mwen 
deklanche selebrasyon nan Syèl la. Jodiya, mwen deside ke fè nanm 
pou Kris tounen misyon pèsonèl mwen nan non Jezi! Amèn.

ETID KONPLEMANTÈ
Ezayi 55:6

365 JOU DEFI LEKTI LABIB
Lekti jodiya se: Jan 8:21-10:18

EKSPERIMANTE BONDYE ATRAVÈ 
ENTIMITE

Mèkredi, 12 Novanm

www.goodnewsdailydevotional.com

Kolòs 3:10 (KJV)
Paske nou vin tounen yon nouvo moun, ki renouvle nan konesans 
daprè imaj Bondye ki te kreye nou an

Yon eksperyans total avèk Bondye kòmanse ak entimite, pa sèlman 
konnen sou Bondye men konnen Li pèsonèlman. (Jak 4:8) di, “Pwoche 
bò kote Bondye epi lap pwoche bò kote nou.” Bondye ap chèche 
relasyon, Li pap chèche relijyon. David te konprann sa. Li pat sèlman 
anvi benediksyon men li te chèche kominyon ak Moun li te pote imaj li a.

Nan entimite, nou fè eksperyans lanmou, lapè ak direksyon Bondye. 
Nou tande chichotman Li, nou aprann kè Li, epi nou mache nan rit 
Lespri Li. Sa a se pa pou yon ti ponyen moun chwazi, se pou nenpòt 
moun ki chèche’L. Jezi te souvan retire kò’l pou’l priye, li te montre 
pouvwa kominyon prive a (Lik 5:16). Plis entimite’w gran ak Bondye, se 
plis idantite ak objektif ou fò.

Bondye linivè a anvi mache avèk ou chak jou. Pwoche non, vin fè 
eksperyans prezans Li nan lavi’w, nan fanmi’w ak nan relasyon’w yo.

DEKLARASYON PWOFETIK
Mwen pap viv yon relijyon a distans. Mwen antre nan yon relasyon 
pwofon ak Papa’m. Mwen bay priyorite ak lapriyè, adorasyon, ak 
meditasyon sou Pawòl Li a, kounye a ak pou tout tan, nan non Jezi. 
Amèn.

ETID KONPLEMANTÈ
Efèz 4:22-24

365 JOU DEFI LEKTI LABIB
Lekti jodiya se: Jan 10:19-12:11

PAWÒL BONDYE PA CHANJE E LI 
FYAB

Jedi, 13 Novanm

www.goodnewsdailydevotional.com

Ezayi 40:8 (NIV)
Zèb la seche, flè yo tonbe, men pawòl Bondye nou an la pou toutan.

Nan yon mond kote valè ap chanje epi sistèm yo pa estab, Pawòl 
Bondye a rete fèm e li pa chanje. Fè Pawòl li konfyans vle di ankre lavi’w 
nan yon fondasyon etènèl ki pap janm febli.

Lè lavi a santi’l ensèten, pwomès Bondye yo bay asirans. (Nonb 23:19) 
di: “Bondye pa tankou moun, pou L’ap bay manti... Èske’L pale epi apre 
sa Li pa aji? Èske’L pwomèt epi Li pa kenbe pwomès Li?” Chak pawòl 
ki soti nan Bondye se bagay pi, ki vrè, epi’w ka fè konfyans.

Bib la se pa sèlman yon liv istorik; li vivan e li aktif (Ebre 4:12). Lè nou li’l 
epi nou medite sou li, lafwa nou vin pi fò, lespri nou renouvle, epi kè nou 
rekonfòte. Fè Pawòl Bondye a konfyans aliyen aksyon nou yo ak verite 
li. Li pote lapè nan dezòd, li pote klète nan konfizyon. Lè nou mache 
dapre enstriksyon Li yo, nou fè eksperyans fidelite Li dirèkteman.

DEKLARASYON PWOFETIK
Kèlkeswa tanpèt mwen rankontre, Pawòl Bondye a rete yon refij kote’m 
jwenn sekirite ak asirans pou lavi’m. Mwen bati lavi’m sou li, mwen kwè 
nan li; se poutèt sa, mwen deklare li, e mwen pap janm tranble nan Non 
Jezi. Amèn!

ETID KONPLEMANTÈ
Ezayi 55:11

365 JOU DEFI LEKTI LABIB
Lekti jodiya se: Jan 12:12 - 14:11

ADORASYON SE PRÈV LANMOU

Vandredi, 14 Novanm

www.goodnewsdailydevotional.com

Sòm 150:6 (KJV)
Se pou tout sa ki gen souf fè lwanj SENYÈ a. Lwanj pou SENYÈ a.

Adorasyon se repons kè a bay ak grandè ansanm ak bonte Bondye. 
Vrè adorasyon an soti nan yon kè ki ranpli ak Bondye. Se pa sèlman 
yon chante oswa yon seremoni dimanch, men yon moman apa pou 
temwaye lanmou ak devosyon ki sensè. Adorasyon se yon mòd de vi! 
Fè sa a vin reyalite pa’w ak fanmi’w.

Adorasyon pwoche nou bò kot Bondye epi li pwoche Bondye bò 
kote nou. Nan pwoksimite diven sa a, nou jwenn fòs, lapè ak lajwa. 
Adorasyon wete atansyon nou sou pwoblèm yo pou konsantre’l sou 
majeste Founisè nou an. Li envite prezans Bondye nan lavi nou yon 
fason nou ka wè. Lè nou adore, nou kreye yon twòn pou Bondye renye 
sou tout aspè nan lavi nou.

Se pou tout sa’w fè nan Ane Kasè Chèn sa a se yon zak adorasyon. Li 
merite’l, pa sèlman dimanch, men chak jou nan lavi’w!

DEKLARASYON PWOFETIK
Map adore Wa mwen an. Kit se nan chante, sèvis, kado, oswa lapriyè, 
adorasyon mwen se yon ofrann sakre ki touche syèl la. Alelouya!

ETID KONPLEMANTÈ
Sòm 34:1; Ezayi 43:21

365 JOU DEFI LEKTI LABIB
Lekti jodiya se: Jan 14:12-17:13

KRIS AP RETOUNEN SÈTENMAN

Samdi, 15 Novanm

www.goodnewsdailydevotional.com

Revelasyon 22:12 (NIV)
Gade, m’ap vini talè konsa! Rekonpans mwen avè’m, epi m’ap bay 
chak moun dapre sa yo fè.

Mwen pale souvan sou anlèvman an paske retou Kris la se yon pwomès 
garanti. (Travay 1:11) deklare, “Jezi sa a, ki te soti nan mitan nou pou 
monte nan syèl la, ap retounen.” Retou li pa yon kesyon de si lap fèt 
men ki lè. Jezi te asire disip li yo, “Map retounen epi m’ap pran nou 
avè’m” (Jan 14:3). Pwomès sa a pote rekonfò nan yon mond ki plen ak 
boulvès.

Pou moun ki fidèl yo, retou Jezi a pa yon bagay pou nou pè, se esperans 
beni nou. Vini li pote rekonpans, restorasyon, ak jistis. Chak mal pral 
korije, epi moun ki te fè’l konfyans yo pral renye nan laglwa. An atandan, 
nou dwe rete vijilan epi fidèl. (Matye 24:44) raple nou pou nou rete tou 
pare.

Wa a ap retounen. Ke’l jwenn ou fidèl lè’l vini. 

DEKLARASYON PWOFETIK
Map viv chak jou nan lavi’m avèk letènite nan panse’m. Chwa’m yo, 
panse’m yo, aksyon’m yo ap reflete preparasyon’m, paske mwen 
konnen Jezikri ap retounen! Alelouya!

ETID KONPLEMANTÈ
Ròm 2:6

365 JOU DEFI LEKTI LABIB
Lekti jodiya se: Jan 17:14-19:42

LAFWA FLERI NAN KOMINYON

Dimanch, 16 Novanm

www.goodnewsdailydevotional.com

1 Tesalonik 5:11 (KJV)
Se poutèt sa, ankouraje nou youn lòt, epi fòtifye youn lòt, menm jan 
nou fè tou.

Ale legliz se pa sèlman yon woutin; se yon disiplin espirityèl ki ranfòse 
lafwa nou. (Ròm 10:17) di, “Lafwa vini lè nou tande, epi sa nou tande soti 
nan Pawòl Bondye.” Chak rasanbleman pote nouvo ansèyman ki bati 
epi nouri kwayans nou nan Kris. Legliz se yon kote Bondye pale, geri, 
epi ekipe. Li raple nou ke nou pa poukont nou. (Ebre 10:25) ankouraje, 
“Pa abandone reyinyon nou yo... men ankouraje youn lòt, epi raproche 
nou plis toujou, lè nou wè Jou a ap apwoche.”

Tande Pawòl Bondye a regilyèman ede nou rete fèm nan moman difisil 
yo. Mesaj nou tande yo, temwayaj nou temwen yo, ak priyè kolektif yo 
ranfòse nou espirityèlman ak emosyonèlman. Prezans nan legliz ankre 
nou nan verite a, fè nou sonje pwomès Bondye yo epi defye nou pou 
nou grandi nan lajistis. Lafwa pa devlope nan izolasyon; li devlope nan 
kominote.

Deklare lanmou’w pou prezans Bondye ak angajman’w pou kwasans 
espirityèl, ale legliz.

DEKLARASYON PWOFETIK
Prezans mwen nan legliz se yon pati ki pa negosyab nan lavi mwen. 
Mwen ale legliz ak espwa, pare pou’m fè eksperyans pouvwa sipènatirèl 
Bondye nan non puisan Jezi. Amèn.

ETID KONPLEMANTÈ
Ebre 3:13

365 JOU DEFI LEKTI LABIB
Lekti jodiya se: Jan 20-21; Travay 1:1-2:13

SENBÒL SAKRIFIS YO

Lendi, 17 Novanm

www.goodnewsdailydevotional.com

1 Piè 2:5 (KJV)
Nou menm tou, tankou wòch vivan, nou bati yon kay espirityèl, yon 
sakrifikati ki sen, pou nou ofri sakrifis espirityèl, ki akseptab bay 
Bondye pa mwayen Jezikri.

Lotèl espirityèl yo senbolize sakrifis, yon kote yo mete yon bagay ki 
gen valè pou onore Bondye. Nan tan Ansyen Testaman an, yo te bati 
lotèl pou boule ofrann ki senbolize adorasyon, repantans ak devosyon. 
Jodiya, nou gen misyon pou nou tounen sakrifis vivan (Ròm 12:1).

Adorasyon’w, rekonesans ou ak tan ou pase ap fè avanse ajanda Bondye 
a touche kè Li, bati yon lotèl ki pwovoke repons diven. Lè’w abandone 
konfò’w, fyète’w, tan’w oswa resous ou yo, sa eksprime konfyans ak 
reverans. Wa David te di: “Mwen pap ofri Senyè a bagay ki pa koute’m 
anyen” (2 Samyèl 24:24). Vrè lotèl yo mande sakrifis ki gen sans.

Obeyisans nou chak jou, chwa pou nou padone, sèvi oswa bay, se yon 
ofrann ki santi bon tou. Nap depoze dezi lachè nou yo sou lotèl la. Chak 
aksyon di: “Se pa volonte pa’m ki pou fèt, men volonte pa’w papa.”

DEKLARASYON PWOFETIK 
Map viv lavi’m tankou yon sakrifis vivan, epi’m konnen dife syèl la 
pral boule jouk nan zo’m. Sakrifis mwen ofri bay Bondye tounen avèk 
benediksyon ansanm ak gwo pwogrè.   Lwanj pou Senyè a. Amèn.

ETID KONPLEMANTÈ
1 Korint 3:16-17

365 JOU DEFI LEKTI LABIB
Lekti jodiya se: Travay 2:14 - 4:37

LAFWA VENK LAPÈ

Madi, 18 Novanm

www.goodnewsdailydevotional.com

Filip 4:13 (KJV)
Mwen ka fè tout bagay gras ak Kris ki ban’m fòs.

Lapèrèz se yon bagay natirèl, men lafwa se yon bagay sipènatirèl. 
Lapèrèz paralize, men lafwa pwopilse. Lè lavi vin ensèten, nou chwazi 
lafwa, non pa inyore lapèrèz, nan fè Bondye konfyans plis pase pwoblèm 
nan. (Ezayi 41:10) di, “Ou pa bezwen pè, paske mwen avèk ou… Map 
ba’w fòs epi map ede’w.” Lafwa kwè Bondye prezan, li puisan, epi li 
kapab.

David te fè fas ak Golyat avèk lafwa. Pandan lòt moun tap tranble, 
David te fè Bondye konfyans. Jezi te souvan di, “Ou pa bezwen pè; 
kwè sèlman.” Lafwa fèmen bouch lapèrèz paske li repoze sou pwomès 
Bondye yo. Lapèrèz di, “E si?” Lafwa di, “Menm si, Bondye toujou bon!” 
Lè Pyè te mache sou dlo a, lafwa te kenbe’l anlè; lapèrèz te fè’l koule.

Kenbe je’w sou Jezi, epi lapèrèz ap pèdi priz li. Lafwa grandi lè’w tande 
epi medite sou Pawòl Bondye a. Plis ou konnen Li, mwens ou gen krent!

DEKLARASYON PWOFETIK
Mwen pale lafwa, mwen panse lafwa, epi mwen viv lafwa. Laperèz ka 
frape, men mwen itilize lafwa pou reponn. Paske mwen konnen Bondye 
pa ban’m yon lespri krent, men yon Lespri fòs, yon Lespri lanmou, ak 
yon Lespri sajès nan non Jezi! Amèn.

ETID KONPLEMANTÈ
Jozye 1:9

365 JOU DEFI LEKTI LABIB
Lekti jodiya se: Travay 5:1-7:29

BAY DEBLOKE BENEDIKSYON 
DIVIN YO

Mèkredi, 19 Novanm

www.goodnewsdailydevotional.com

Pwovèb 19:17 (KJV)
Moun ki gen pitye pou pòv yo prete Senyè a; epi sa pòv yo te bay la, 
Senyè a ap remèt li’l.

Bay se yon prensip espirityèl ki debloke benediksyon divin yo. Nan 
(Lik 6:38), Jezi anseye, “Bay, epi yap ba ou...” Lè nou bay gratis, nou 
pozisyone tèt nou pou nou resevwa an abondans. Bay pa ta dwe sèlman 
pou jwenn, men Bondye reponn ak jenewozite moun ki gen bon kè. Lè 
bay pou pwojè Bondye yo vin fè pati de ou, pòt yo louvri yon fason 
sipènatirèl epi leve’w nan lòt nivo kwasans.

Benediksyon ki swiv la pa toujou finansye. Li ka vini kòm lapè, 
pwovizyon, opòtinite, oswa pwoteksyon. Menm vèv la ki te bay de ti 
pyès monnen an te enpresyone Jezi paske li te bay tout sa li te genyen 
(Mak 12:41–44). Bondye bay plis valè ak kè ki dèyè kado a pase kantite 
a. Bay chanje fokis nou soti nan mank pou ale nan abondans epi li raple 
nou ke Bondye se sous nou, pa yon djòb ni yon kont anbank. Bay epi 
deklare konfyans ou nan pwovizyon Bondye a.

DEKLARASYON PWOFETIK
Fidelite mwen nan bay onore Bondye epi li aktive benediksyon espirityèl 
yo nan lavi’m. Don mwen pa janm yon pèt men yon envestisman. Map 
rekòlte pwofi etènèl ak tèrès nan non Jezi! Amèn.

ETID KONPLEMANTÈ
2 Korint 9:6-7

365 JOU DEFI LEKTI LABIB
Lekti jodiya se: Travay 7:30 - 9:22



53

GERIZON FASIL

Jedi, 20 Novanm

www.goodnewsdailydevotional.com

Jan 6:2 (KJV)
Yon gwo foul moun tap swiv li, paske yo te wè mirak li te fè sou 
moun ki te malad yo.

Tout kote Jezi te ale, gerizon te swiv. Gerizon pat okazyonèl; li te santral 
nan ministè li. (Matye 4:23) di Jezi te ale nan tout Galile pou geri tout 
maladi ak enfimite nan mitan pèp la. Se pat sèlman pou demontre 
pouvwa men pou revele konpasyon Bondye. Jezi te louvri je avèg yo, li 
te resisite moun ki mouri yo, epi li te geri yon pakèt moun. Mirak li yo se 
zak mizèrikòd, ki montre ke Bondye gen anpil konpasyon pou soufrans 
moun.

Pa favè li, Bondye te bannou pouvwa gerizon Li. Nan ministè sa a, nou 
te wè anpil mirak. Gerizon fasil lè li fèt pa lafwa nan Non li!

Fanm ki tap pèdi san an te touche rad Jezi a epi li te geri menm kote a. 
Istwa sa a fè nou sonje ke lè nou aji ak lafwa, Bondye reponn. Jezi pa 
janm vire do bay pèsonn ki vini ak lafwa. (Ebre 13:8) deklare Jezikri se 
menm moun nan yè, jodiya, ak pou toutan. Sa Li te konn fè lontan, Li 
toujou ap fè yo kounye a.

DEKLARASYON PWOFETIK
Mwen dekrete epi deklare jodiya ke tout doulè bani nan lavi’m. Antanke 
pitit Bondye, kò’m se tanp Sentespri; se poutèt sa, mwen refize malad! 
Amèn.

ETID KONPLEMANTÈ
Matye 14:14

365 JOU DEFI LEKTI LABIB
Lekti jodiya se: Travay 9:23-11:30

PI GRAN KÒMANDMAN AN

Vandredi, 21 Novanm

www.goodnewsdailydevotional.com

Pwovèb 10:12 (KJV)
Rayisman pouse moun kont, men lanmou kouvri tout peche.

Lè yo te mande Jezi ki kòmandman ki pi gran, li te reponn: Renmen 
Senyè Bondye nou an... epi renmen pwochen nou menm jan nou renmen 
tèt nou (Matye 22:37–39). Lanmou se pa sèlman yon santiman; se yon 
kòmandman. Li mande aksyon, entansyon, ak angajman. Lanmou pa fè 
mal. Li chanje atmosfè a epi li pote lapè, gerizon, ak inite nan yon mond 
ki plen divizyon.

Jezi pat sèlman anseye lanmou, li te viv li tou. Menm sou lakwa a, li te 
priye, Papa, padone yo. Li te reponn ak rayisman pa lanmou epi li rele 
nou pou nou fè menm jan an tou. Lanmou Kris la pasyan, li janti, li pa 
fasil pou fache, epi li pa kenbe okenn dosye sou sa ki mal. Li radikal, 
sipènatirèl, epi li soti sèlman nan Bondye.

Sentespri a pèmèt nou renmen pi lwen pase kapasite nou. Lanmou li se 
nati nou. Kite lanmou sa a parèt nan lavi nou, nan fanmi nou, nan maryaj 
nou, nan biznis nou, ak nan relasyon nou yo. Kite lanmou koule nan ane 
Kasè Chèn sa a!

DEKLARASYON PWOFETIK
Mwen chwazi renmen nan plas rayisman. Lè’m mache nan lanmou, 
mwen reflete kè Bondye, mwen akonpli objektif Li, epi mwen montre Sa 
ki pi Gran ap viv nan mwen, Bondye an pèsònn! Amèn.

ETID KONPLEMANTÈ
1 Piè 4:8

365 JOU DEFI LEKTI LABIB
Lekti jodiya se: Travay 12-13

LAPRIYÈ, SE YON REFIJ

Samdi, 22 Novanm

www.goodnewsdailydevotional.com

Kolòs 4:2 (KJV)
Kontinye nan lapriyè, epi veye nan menm sans lan avèk remèsiman;

Lavi inevitableman pote tanpèt emosyonèl, fizik ak espirityèl, men 
lapriyè se yon refij kote nou jwenn abri ak fòs. Bondye se refij ak fòs 
nou, yon èd ki la pou nou lè’n nan pwoblèm (Sòm 46:1). Atravè lapriyè, 
nou rantre nan sanktyè Bondye a epi nou resevwa lapè ke mond lan pa 
ka ofri. Lè laperèz anvayi’n, lapriyè kalme kè nou. Lè konfizyon renye, 
lapriyè pote klète. Salmis la te deklare, “Lè kè’m boulvèse, mennen’m 
bò wòch ki piwo pase’m nan” (Sòm 61:2). Wòch sa se Kris, epi lapriyè 
se chemen ki mennen nou bò kote’l avèk kouraj.

Lè tanpèt lavi yo fè raj, lapriyè mennen nou bò kote Moun ki konn kalme 
tanpèt yo. Lage tout enkyetid ou sou li paske li pran swen’w. Pa fèmen 
kò’w nan laperèz, kouri nan refij lapriyè a. Li a sèlman yon soupi de ou. 

DEKLARASYON PWOFETIK
M’ap priye, paske’m konnen lapriyè se pwotokòl diven an ki devan’m, 
k’ap aranje chak teren pou asire viktwa’m. Mwen pap janm abandone, 
paske gras ak lapriyè, m’ap ranpòte laviktwa, nan non Jezi! Amèn.

ETID KONPLEMANTÈ
Efèz 6:18

365 JOU DEFI LEKTI LABIB
Lekti jodiya se: Travay 14:1-16:10

RESPONSABLITE NOU

Dimanch, 23 Novanm

www.goodnewsdailydevotional.com

Sòm 96:3 (KJV)
Fè konnen glwa li nan mitan moun lòt nasyon yo, fè konnen mèvèy 
li yo nan mitan tout pèp yo.

Dènye enstriksyon Jezi a pat yon sijesyon men yon kòmandman, Gran 
Komisyon an. “Ale fè disip nan tout nasyon…” Manda diven sa a pa 
sèlman pou apot, pwofèt, pastè, anseyan oswa evanjelis; li se pou 
chak kretyen ki rele Jezi Senyè yo. Gran Komisyon an ba lafwa nou 
yon objektif. Nou pat sove sèlman pou chita nan legliz men tou pou nal 
chèche jwenn moun ki pèdi yo (Mak 16:15). Levanjil la pa sèlman yon 
bon konsèy, se bon nouvèl gras Bondye a ki chanje lavi.

Fè nanm pou Kris mande entansyon. Li souvan fèt atravè konvèsasyon, 
relasyon, ak lavi chak jou. Jezi te rankontre moun bò pi, nan kay, ak nan 
lari, Li te toujou jwenn moun yo, li te toujou montre yo lanmou. Jezi te 
pwomèt, “Map toujou avèk nou.” Prezans li ranfòse kapasite nou pou’n 
obeyi. Sentespri a prepare kè yo, li ban nou kouraj, epi li konfime Pawòl 
la. Ou pa poukont ou, kontinye fè nanm pou Kris. 

DEKLARASYON PWOFETIK
Fè nanm pou Kris pa yon chay men yon privilèj pou mwen. Mwen jwenn 
chans pou’m asosye avèk Bondye pou nanm sove soti nan fènwa pou 
antre nan mayifik Wayòm limyè li a. Mwen pa poukont mwen; m’ap fè 
nanm avèk Jezi! Alelouya! Amèn.

ETID KONPLEMANTÈ
1 Istwa 16:24

365 JOU DEFI LEKTI LABIB
Lekti jodiya se: Travay 16:11-18:28

OBEYISANS ENPÒTAN

Lendi, 24 Novanm

www.goodnewsdailydevotional.com

Sòm 25:10 (KJV)
Tout chemen SENYÈ a se mizèrikòd ak verite pou moun ki kenbe 
alyans li ak temwayaj li yo.

Anpil moun vle rankontre Bondye, men se kèk ki dispoze obeyi lè 
sa pa ale nan sans yo. Sepandan, se nan abandon pouvwa li revele. 
Obeyisans se pòtay pou fè eksperyans plenitid Bondye a. Tande Pawòl 
la pa sifi. Si’w vle rezilta, ou dwe viv li. Obeyisans debloke revelasyon 
diven an. Abraram te obeyi Bondye lè li te ofri Izaak epi li te jwenn yon 
belye nan yon rak bwa ansanm ak yon nouvo revelasyon sou Bondye 
kòm Founisè!

Obeyisans transfòme òdinè an ekstraòdinè. Pyè te obeyi enstriksyon 
Jezi pou’l te voye filè li nan dlo a ankò epi li te resevwa yon pèch mirakile. 
Bondye rankontre nou nan nivo konfyans nou. Menm lè chemen an 
sanble pa klè, obeyisans mete nou nan pozisyon pou rankont diven. 
Bondye pa mande konpreyansyon, Li mande konfyans. Lè’w mache nan 
obeyisans, ou fè eksperyans pwoteksyon, pwovizyon ak objektif diven. 
Pran obeyisans oserye, li aktive benediksyon an.

DEKLARASYON PWOFETIK
Map fè eksperyans Bondye nèt ale; map obeyi’l fidèlman. Nan obeyisans 
a Pawòl li, pòt eksperyans diven ap louvri gran pou mwen. Lwanj pou 
Senyè a! Amèn.

ETID KONPLEMANTÈ
Egzòd 19:5

365 JOU DEFI LEKTI LABIB
Lekti jodiya se: Travay 19-20

LAPÈ AK KONFYANS NAN BONDYE

Madi, 25 Novanm

www.goodnewsdailydevotional.com

Matye 7:24-25 (NLT)
Nenpòt moun ki tande pawòl mwen yo epi ki mete yo an pratik, lap 
tankou yon nonm saj ki bati kay li sou wòch... Li pap tonbe paske li 
bati sou fondasyon an wòch.

Fè Pawòl Bondye a konfyans pote yon lapè sinatirèl ak yon konfyans 
ki pa ka brannen. Mwen wè sa plizyè fwa, pwomès li yo se yon fòterès 
pou kè nou ak lespri nou nan moman ensèten. Lapè koule lè nou chwazi 
kwè sa Bondye di olye de sa nou wè oswa sa nou santi. Lè laperèz 
anvayi nou, Pawòl Bondye a rasire nou. “Pa pè” se pa sèlman yon 
fraz rekonfòtan, se yon garanti diven pou siksè ak viktwa. Fè Pawòl li 
konfyans, epi lafwa’w ap grandi.

Konfyans soti nan konnen Pawòl Bondye a pa janm retounen vid. Si 
Bondye te pale’l, Lap fè’l. Jezi te itilize Pawòl la pou fèmen bouch lènmi 
an. Menm jan an tou, lè nou kanpe sou Pawòl la, nou simonte dout, 
dekourajman ak twonpri. Kite Pawòl la sèvi kòm lank ou nan chak 
tanpèt. 

DEKLARASYON PWOFETIK
Mwen pale Pawòl Bondye a, mwen kwè ladan’l, mwen viv li, epi li rete 
an abondans nan mwen! Kè mwen ankre nan verite Bondye ki pa chanje 
a; se poutèt sa, mwen gen yon lapè ak yon konfyans ki pa ka brannen! 
Amèn.

ETID KONPLEMANTÈ
Efèz 6:17

365 JOU DEFI LEKTI LABIB
Lekti jodiya se: Travay 21:1-23:25

ADORASYON TRANSFÒME 
PÈSPEKTIV OU

Mèkredi, 26 Novanm

www.goodnewsdailydevotional.com

Sòm 66:4 (KJV)
Tout moun sou latè ap adore’w, yap chante pou ou; yap chante pou 
non’w. Sela.

Adorasyon chanje atansyon nou soti nan lit sou latè pou ale nan verite 
selès yo. Lè’w santi lavi akablan, li fè nou sonje souverènte ak bonte 
Bondye. Pòl ak Silas, byenke yo te bat yo epi yo te mete yo nan prizon, 
yo te priye epi chante kantik pou Bondye. Adorasyon yo te deklanche 
entèvansyon diven; yon tranbleman tè te kase chenn yo epi li te louvri 
pòt prizon yo. Adorasyon se pa sèlman yon repons a benediksyon; se 
yon deklarasyon konfyans pandan eprèv yo. Li pa inyore pwoblèm yo; li 
chanje yo nan limyè sou kiyès Bondye ye.

Lè nou leve je nou nan adorasyon, nou sispann glorifye pwoblèm nan 
epi nou kòmanse glorifye Senyè a. Adorasyon redirije atansyon nou sou 
vrè sous èd nou an (Sòm 121:1-2) epi li chanje alafwa atmosfè ekstèn 
yo ak pozisyon entèn nou. Lè nou wè glwa Bondye a, nou chanje pou 
nou vin sanble ak Li. Se pa sèlman yon moman mizikal, se yon rankont 
ki transfòme lavi!

DEKLARASYON PWOFETIK
Mwen dekrete yon nouvo sezon pete pandan map adore Bondye. 
Pandan map adore Bondye, lespri’m renouvle, kè’m reyalinye, epi mwen 
raple nanm mwen ke Bondye toujou sou twòn nan! Amèn.

ETID KONPLEMANTÈ
Sòm 117:1

365 JOU DEFI LEKTI LABIB
Lekti jodiya se: Travay 23:26-27:8

SE OBJEKTIF BONDYE KI DOMINE

Jedi, 27 Novanm

www.goodnewsdailydevotional.com

1 Korint 1:8 (ESV)
Ki moun ki va soutni’w jiska lafen, san kilpabilite nan jou Senyè nou 
an Jezikri.

Lavi a plen ak sipriz, men objektif Bondye a toujou la (Pwovèb 19:21). 
Sa Bondye te òdone pou ou a, ni moun,  ni erè, ni sikonstans, anyen pa 
ka kanpe. Objektif Li kenbe nan chak sezon, alafwa nan benediksyon ak 
konba yo. Vwayaj Jozèf soti nan twou a rive nan palè a te sanble kawotik 
men li te akonpli plan Bondye pou sove anpil nasyon.

Objektif pa vle di yon lavi san pwoblèm; li vle di yon lavi ki gen sans. 
Bondye itilize tout bagay, menm defi yo, pou akonpli objektif Li nan 
ou. Lè’w santi’w pèdi oswa ou anreta, sonje Bondye pa bliye plan’L. 
Moun ki te kòmanse yon bon travay nan ou a pral fini li (Filip 1:6). Ou pa 
bezwen pi prese pase Bondye; tan Li an pafè. Objektif li pou lavi’w, pou 
biznis ou, fanmi’w, ak finans ou sele nan Syèl la; lap triyonfe kanmenm!

DEKLARASYON PWOFETIK
Mwen konnen Bondye mwen nan kapab. Mwen fè konfyans a kapasite’L 
pou garanti prezan ak avni mwen. Mwen wè siksè, epi map mache nan 
destine’m avèk viktwa eksepsyonèl! Alelouya!

ETID KONPLEMANTÈ
1 Tesalonik 5:24

365 JOU DEFI LEKTI LABIB
Lekti jodiya se: Travay 27:9-28:31; Ròm 1:1-15

PI GRAN KE PASE’W

Vandredi, 28 Novanm

www.goodnewsdailydevotional.com

Sòm 103:12 (NKJV)
Menm jan lès la elwaye lwès la, se konsa li voye peche nou yo lwen 
nou.

Kèlkeswa jan pase’w ta kraze, gras Bondye a ofri yon nouvo kòmansman. 
“Si yon moun nan Kris, li se yon nouvo kreyasyon: Ansyen an ale nèt, 
nouvo a la kounye a!” (2 Korint 5:17). Lagras fè sa posib. Istwa’w pa 
ka diskalifye’w; lagras reekri istwa’w. Lavi Pòl se prèv. Yon lè li te yon 
pèsekitè kretyen, e li te rankontre lagras sou wout Damas la epi li te vin 
tounen yon veso pwisan pou Bondye.

Gras rive nan fènwa a epi li pote limyè. Li pa inyore peche; li peye pou li 
(Ròm 3:24). Pa gen okenn peche ki twò gwo, pa gen okenn echèk ki twò 
pwofon, oswa regrè ki twò lou ke gras la pa ka kouvri.

Gras Bondye a transfòme dezòd an temwayaj, li transfòme echèk an 
platfòm espwa. Lè’w resevwa gras Li, se pa sa’w fè ki defini’w ankò, men 
se sa li te fè pou ou ki defini’w. Kite tan lontan an ale epi anbrase libète 
nan ane Kasè Chèn sa a!

DEKLARASYON PWOFETIK
Mwen deklare avèk fòs mwen ke gras la ban mwen yon paj pwòp ak yon 
avni gloriye. Alelouya!

ETID KONPLEMANTÈ
Ebre 4:16

365 JOU DEFI LEKTI LABIB
Lekti jodiya se: Ròm 1:16-5:11

DOMINE SE YON MANDA DIVEN

Samdi, 29 Novanm

www.goodnewsdailydevotional.com

Revelasyon 5:10 (NIV)
Ou fè yo tounen yon wayòm ak sakrifikatè pou sèvi Bondye nou an, 
epi yo pral gouvènen sou Latè.

Dominasyon se pa yon envansyon lèzòm; se yon misyon diven. Nan 
(Jenèz 1:28), Bondye te beni Adan ak Èv, li te di yo, “domine.” Se pat yon 
sijesyon, se te yon kòmandman ki soti nan Kreyatè a. Gen dominasyon 
vle di gouvène, jere, ak dirije. Se kapasite pou enfliyanse, bati, ak fòme 
anviwònman yo. Li reflete nati Bondye nan ou kòm yon jeran Latè. Viv 
tankou yon moun ki gen dominasyon diven.

Dominasyon pa pou pwofi egoyis men pou avansman Wayòm nan. 
Bondye espere nou gouvène nan lanmou, dirije nan jistis, epi sèvi ak 
otorite (Sòm 8:6). Kit se nan biznis, edikasyon, ministè, oswa fanmi, 
ou te rele pou dirije. Ou pat fèt pou’w fonn nan foul la, ou la pou’w 
demake’w epi pou’w leve lòt moun yon jan pou glwa Bondye a ka 
manifeste sou tout Latè!

DEKLARASYON PWOFETIK
Mwen pa san pouvwa; mwen resevwa onksyon pou’m renye. Lespri 
mwen, men mwen, ak pawòl mwen pote enfliyans. Prezans mwen pote 
lòd, ekselans, ak enpak. Se poutèt sa, mwen pale avèk asirans, paske 
mwen konnen Syèl la andose’m pou’m domine anviwònman’m nan Non 
Jezi ki puisan an! Amèn.

ETID KONPLEMANTÈ
1 Piè 2:9

365 JOU DEFI LEKTI LABIB
Lekti jodiya se: Ròm 5:12-8:25

SIY FEN TAN YO

Dimanch, 30 Novanm

www.goodnewsdailydevotional.com

2 Timote 3:1 (KJV)
Konnen tou, nan dènye jou yo, gen tan difisil ki pral vini.

Jezi te bay siy fen tan yo pou prepare nou. Nan (Matye 24:6-8), Li te pale 
de lagè, grangou, tranblemanntè, ak fo pwofèt, doulè akouchman ki siyal 
tan yo. (2 Timote 3:1-5) dekri dekadans moral kap ogmante: egoyis, 
arogans, dezobeyisans, ak endiyasyon, tout bagay sa yo evidan jodiya. 
Men, pa panike; siy sa yo se rapèl pou nou rete vijilan espirityèlman epi 
anrasinen nou nan Bondye.

(Matye 24:14) asire nou ke malgre dezòd la, Levanjil Wayòm nan ap 
toujou preche. Antanke kretyen, nou dwe rete ankre nan Lekriti Sent yo, 
rete nan lapriyè, epi temwaye avèk kouraj.

Pa pè siy yo, kite yo nouri lafwa nou. Yo raple nou tan an kout, epi nou 
dwe rive jwenn nanm yo. Siy yo pa lafen an; Yo pwente retou gloriye 
Sovè nou an ak kòmansman glwa etènèl moun ki fidèl yo. Kidonk rejwi 
nan ane Kasè Chèn sa a!

DEKLARASYON PWOFETIK
Mwen vijilan, mwen reveye, mwen pare, epi mwen eksite paske’m 
konnen Redanmtè mwen an vivan. Mwen pare pou’m dekole nan 
premye mouvman anlèvman legliz la! Alelouya!

ETID KONPLEMANTÈ
2 Piè 3:3

365 JOU DEFI LEKTI LABIB
Lekti jodiya se: Ròm 8:26-11:24

PA T.A.S (TROUB 
AFEKSYON SEZONYE)

Lendi, 1 Desanm

www.goodnewsdailydevotional.com

Jan 14:26
Moun ki pou vin rekonfòte nou an, se Sentespri, ke Papa a pral voye 
nan non mwen. Li va montre nou tout bagay, e la fè nou sonje tou 
sa’m te di nou.

Etid yo montre ke santiman solitid ak depresyon yo pi fò nan dènye 
mwa nan ane a! Psikolojis yo jwenn ke chanjman sezon yo ka afekte 
dirèkteman byennèt mantal milyon moun atravè mond lan, yon kondisyon 
yo rele Troub Afeksyon Sezonye (T.A.S.). Kòm yon pitit Bondye, ou pa 
ka kite anyen nan mond sa a dikte kè kontan’w ak jwa’w nan Senyè a!

Solitid oubyen mank zanmi se pou moun ki pa konnen kado yo te 
resevwa gratis la depi lè yo te resevwa Kris. Ou gen yon Zanmi nan 
Sentespri a; Li se Konsolatè ak Sipòtè nou. Bondye ba’w pi bon gid pou 
tèren difisil lavi a, pa sèlman yon Zanmi, men yon Moun ki ba’w fòs nan 
moman bezwen yo.

DEKLARASYON PWOFETIK
Mwen pa ka janm poukont mwen! Mwen gen yon Zanmi nan Sentespri 
a. Li konsole’m lè’m nan bezwen. Pa gen anyen ditou ki ka kite’m san 
sekou! Amèn. 

ETID KONPLEMANTÈ
1 Korint 6:19 

365 JOU DEFI LEKTI LABIB
Lekti jodiya se: Ròm 11:25-15:33

FÒMASYON ZWAZO AN 
CHEVWON AN

Madi, 2 Desanm

www.goodnewsdailydevotional.com

Lik 22:32
Men, mwen priye pou ou, Simon, pou lafwa’w pa febli. E lè’w va 
tounen, fòtifye frè’w yo.

Gwo zwazo migratè tankou zwa, kanna, ak siy souvan vole an fòmasyon 
V ke nou rele tou fòmasyon chevwon. Objektif fòmasyon gwoup zwazo 
yo se pou konsève enèji epi amelyore efikasite ayewodinamik. Fòm sa 
yo ede zwazo yo reyalize pi bon rezilta pandan y’ap vole. Nan Wayòm 
Bondye a, deplase ak menm objektif ke frè ak sè’w yo nan Senyè a 
prepare teren an pou meyè trajektwa vòl posib!

Ekriti a montre nou ke antanke pitit Bondye, nou ranfòse kò Kris la lè 
nou sipòte youn lòt nan lapriyè. Menm jan zwazo yo itilize pouvwa inite 
a pou koupe van fò, Legliz ini an envizib kont sekous atak lènmi yo. 
Jodiya, chwazi ranfòse pitit Bondye yo nan lapriyè epi wè bon rezilta yo 
manifeste nan pwòp lavi’w.

DEKLARASYON PWOFETIK
Map bay frè’m ak sè’m yo fòs pandan map profetize! Mwen p’ap viv yon 
vi separe ak kò Kris la, ni mwen pap vilnerab devan atak lènmi an. Inite 
se avantaj mwen! Amèn.

ETID KONPLEMANTÈ
1 Korint 1:10

365 JOU DEFI LEKTI LABIB
Lekti jodiya se: Ròm 16; 1 Korint 1:1-4:13

KLAS LA AP FÈT

Mèkredi, 3 Desanm

www.goodnewsdailydevotional.com

1 Piè 2:2
Tankou timoun ki fenk fèt, se pou’w anvi lèt sensè pawòl la, pou’w 
kapab grandi pa li.

Pran yon ti moman pou’w sonje jou lekòl ou yo, chak fwa’w te fini yon 
ane, ou te santi tankou’w te rive nan somè konpreyansyon’w, sèlman 
pou yo te mennen’w nan yon lòt nivo. Pwoblèm ak anpil kretyen se 
ke yon fwa yo rive nan yon sèten nivo konesans, yo refize konsakre 
tan nesesè pou yo grandi pi plis nan Bondye, yo chita nan yon fo sans 
matirite.

Apot Pyè di nou ke menm jan tibebe bezwen lèt pou yo grandi epi pou 
yo siviv, antanke pitit Bondye, ou dwe anvi lèt Pawòl la. Menm jan lèt 
ranfòse zo yo epi li bay tibebe ki fèk fèt enèji, Pawòl Bondye a ranfòse’w, 
li ba’w fòs pou reziste kont atak lènmi an. Aprann mete tan sou kote pou 
li Ekriti Sen yo, devlope lespri’w ak nanm ou pandan pwosesis la!

DEKLARASYON PWOFETIK 
Mwen byen ekipe ak puisans Pawòl enfayib Bondye a, e sa vle di mwen 
gen kapasite pou’m evite avans dyab la! Map genyen jodiya! Amèn.

ETID KONPLEMANTÈ
2 Piè 3:8

365 JOU DEFI LEKTI LABIB
Lekti jodiya se: 1 Korint 4:14-7:40

KISA KI SOU MENI AN

Jedi, 4 Desanm

www.goodnewsdailydevotional.com

Sòm 23:5
Ou pare yon tab devan mwen nan prezans tout lènmi’m yo. Ou 
wen’m ak lwil, vè’m ap debòde.

Yon move konsepsyon ki komen nan kominote kretyèn nan se kwè ke 
imilite vle di viv nan povrete ak mank. Sepandan, Bondye vle ou reyisi! 
Bib la pa sèlman enstriksyon pou lavi a, men prensip pwouve ki garanti 
siksè’w. Lè’w aplike verite ki nan Pawòl li a, ou jwenn pouvwa non 
sèlman pou defèt lènmi yo, men tou pou’w pwospere devan yo!

Pawòl Bondye a jodiya pentire yon imaj byen vivan: Bondye ap prepare 
yon tab pou ou nan prezans lènmi’w yo! Sou meni an gen lapè pafè, 
lajwa, abondans, ak jistifikasyon. Tab Bondye a pa ranpli ak miyèt, se 
yon fèt ki ap debòde ak gras! Sa ki pi bèl la? Li prepare’l devan moun ki 
te espere’w echwe yo! Ou fèt pou’w genyen; pa janm kite anyen bese 
standa Bondye deja fikse pou ou a!

DEKLARASYON PWOFETIK
Bondye prepare yon tab pou mwen nan prezans moun ki doute de 
mwen yo. Gras, lajwa ak pwosperite sou meni an; mwen pa manke 
anyen! Mwen se yon viktorye nan Kris! Amèn.

ETID KONPLEMANTÈ
Jan 10:10

365 JOU DEFI LEKTI LABIB
Lekti jodiya se: 1 Korint 8:1-12:11

MAL POU TANDE

Vandredi, 5 Desanm

www.goodnewsdailydevotional.com

Jan 10:27 (HCV)
Mouton’m yo koute vwa’m, mwen konnen yo epi yo swiv mwen.

Alòs ke kwayans ke Bondye toujou ap chèche kominike avèk pitit li yo 
lajman aksepte, kèlkeswa denominasyon, ras, oswa laj, anpil kretyen 
viv tout lavi yo san yo pa kominike avèk Li. Èske sa vle di ekriti yo te 
pwopoze yon konsèp ki pa gen okenn sans pratik? Pa gen okenn fason! 
Kite’m eksplike.

Nan odyoloji, aparèy oditif yo ede moun ki gen pwoblèm pou tande oswa 
ki soud. Aparèy sa yo itilize yon mikwofòn pou kapte son anviwònman 
yo, yon anplifikatè pou trete yo, ak yon opalè (reseptè) pou jwe son 
amelyore a nan zòrèy la.

Menmsi yon moun soud antoure ak son, li bezwen yon aparèy pou ede’l 
tande. Menm jan an tou, Bondye toujou ap pale, ou jis bezwen Pawòl li 
pou amelyore zòrèy ou ak lespri’w pou’w ka tande’l byen klè! Plonje pi 
fon nan ekriti yo epi egize lespri’w pou’w ka pi reseptif a vwa Bondye.

DEKLARASYON PWOFETIK
Bondye’m nan toujou ap pale! Mwen byen egize zòrèy mwen kounye 
a pou’m tande Li atravè aplikasyon Pawòl Li. Mwen pap janm echwe! 
Amèn.

ETID KONPLEMANTÈ 
Matye 13:15

365 JOU DEFI LEKTI LABIB
Lekti jodiya se: 1 Korint 12:12-15:28

MOUN KI GEN MO

Samdi, 6 Desanm

www.goodnewsdailydevotional.com

Efèz 6:17
Epi pran kas sali a, ak epe Lespri a, ki se Pawòl Bondye.

Eskrim se youn nan disiplin ki pi metikile ak presi nan mond lan, yo 
revere’l ak respekte’l pandan plis pase yon milenè. Lè Pòl, nan ekri 
legliz Efèz la, pale de Pawòl Bondye a kòm epe Lespri a, li mete aksan 
sou presizyon, puisans ak entansyon li. Sa revele yon verite espirityèl 
pwofon. Anpil nan defi chak jou’w yo soti nan lefèt ke’w pa sèvi ak 
Pawòl la kòm yon zam kont dyab la ak fòs li yo.

Ekriti yo pi plis pase bèl sitasyon enspirasyonèl sou pachemin an kui; li 
pote pouvwa pou detwi demon. Ou ka dejwe nenpòt atak ènmi an avèk 
presizyon e egzaktitid.

Antanke pitit Bondye, ou dwe konsakre tan pou aplike epi grandi pi fon 
nan Pawòl Bondye a pou ou vin yon mèt nan disiplin ou; OU SE YON 
MOUN KI GEN MO!

DEKLARASYON PWOFETIK 
Mwen se yon MOUN KI GEN MO. Mwen pote Pawòl Bondye a avè’m 
nan batay la. Mwen gen pouvwa pou’m kraze plan dyab la! M’ap presi e 
metikile nan aplikasyon Pawòl Bondye jodiya! Amèn.

ETID KONPLEMANTÈ
Ebre 4:12

365 JOU DEFI LEKTI LABIB
Lekti jodiya se: 1 Korint 15:29-16:24; 2 Korint 1-2

PÒT ANBAKMAN AN

Dimanch, 7 Desanm

www.goodnewsdailydevotional.com

Matye 25:1-4
Epi wayom syèl la pral menm jan ak dis vyèj ki pran lanp yo e ki al 
rankontre epou a. Senk nan yo te egare, epi senk te saj. Paske lè 
egare yo te pran lanp yo, yo pat pran lwil avèk yo, men saj yo te pran 
boutèy lwil ak lanp yo.

Kretyen yo souvan di yap sou “premye vòl” la nan anlèvman an. 
Sepandan, se kèk moun ki konsidere konsekans rate vòl sa a. Kite’m 
eksplike. Lè wap vole, ou achte yon tikè pou yon destinasyon ak yon lè 
fiks. Men, si’w pa rive nan pòt anbakman an alè, ou riske rate vòl la nèt. 
Menm jan an tou, rate “premye vòl” la gen konsekans etènèl.

Nan parabòl sa a, Senyè Jezi mete aksan sou nesesite pou yon 
preparasyon espirityèl, senbolize pa chwa vyèj yo pou yo kenbe lanp 
yo ak lwil yo pare. Li mete aksan tou sou enpòtans yon relasyon solid 
avèk Li. Toujou pare pou anlèvman an; se pou yo jwenn nou ap fè travay 
Bondye a epi fè enpak nan Wayòm Li an!

DEKLARASYON PWOFETIK
MWEN PARE POU ANLÈVMAN AN! Mwen konprann enpòtans premye 
vòl pou ale nan syèl la. Nan lè ki fikse a, map pare nan pòt anbakman 
an! Alelouya! Amèn.

ETID KONPLEMANTÈ
Matye 24:42-44

365 JOU DEFI LEKTI LABIB
Lekti jodiya se: 2 Korint 3-7

MWEN PA KA SEKWE

Lendi, 8 Desanm

www.goodnewsdailydevotional.com

Travay 20:24
Men pa gen anyen nan bagay sa yo ki touche’m, ni mwen pa 
konsidere lavi’m kòm yon bagay ki chè pou tèt mwen, pou’m ka fini 
kous mwen ak lajwa, e ministè a, ke’m te resevwa de Senyè Jezi a, 
pou’m temwanye de bòn nouvèl gras Bondye a.

Èske’w pral sèvi Senyè a kèlkeswa difikilte yo? Anpil kretyen ta di “Wi!” 
Men, aksyon yo chak jou souvan reflete opoze a. Plizyè milyon moun 
refize sèvi nan Wayòm Bondye a akòz presyon sou rezo sosyal oubyen 
pawòl dekourajan ki vini de zanmi ak fanmi yo.

Vèsè jodiya detaye obeyisans Apot Pòl anvè Sentespri a pandan vwayaj 
li, byen okouran de pèsekisyon ki t’ap tann li. Malgre tout tribilasyon 
nan ministè li a, li te deklare avèk kouraj, pa gen anyen nan bagay sa 
yo ki touche’m, ni mwen pa konsidere lavi’m kòm yon bagay ki chè pou 
tèt mwen. Li te refize sekwe menm lè li te anfas lanmò! Antanke pitit 
Bondye, pote menm kouraj sa a epi pwoklame travay Kris la fini an bay 
lemonn, kèlkeswa konsekans yo.

DEKLARASYON PWOFETIK
Mwen chwazi swiv Kris kèlkeswa rezistans lan! Pa gen atak lènmi an ki 
gen kapasite pou sekwe’m. MWEN PA KA SEKWE! Amèn.

ETID KONPLEMANTÈ
Jan 15:18

365 JOU DEFI LEKTI LABIB
Lekti jodiya se: 2 Korint 8-12

PADON

Madi, 9 Desanm

www.goodnewsdailydevotional.com

Efèz 4:26
Si nou ankòlè, pa peche: Pa al dòmi ak kòlè nan kè nou:

Ekriti a di nou pou nou pa kite solèy la kouche pandan nou toujou fache. 
Donk, si ofans lan te rive yon èdtan anvan solèy kouche, ou gen yon 
èdtan pou padone epi kontinye viv vi’w! E si mwen padone yo epi yo 
fè’m yon lòt bagay mal nan demen? Padone ankò.

Nan (Matye 18:21-22), Jezi te di pou padone “swasanndis fwa sèt” fwa, 
sa senbolize padon san limit. Esansyèlman, li te vle di, “konbyen fwa ou 
ofanse,” paske ou gen kapasite pou fè sa.

Gen kèk kretyen ki kenbe pwoblèm yo pandan plizyè dizèn ane, yo sonje 
fot yo te fè tankou si yo te rive yè. Men, si Bondye te padone’w, kisa 
ki ta ka twòp pou ou padone? Lè’w fèt nan Bondye, nati’w se pou’w 
padone. Toujou mande padon, oubyen padone, epi byen vit tou. Ou gen 
jouk solèy kouche!

DEKLARASYON PWOFETIK
Apati jodiya, mwen chwazi wè lòt moun menm jan Bondye wè yo. Pa 
gen pèsonn mwen pa ka padone e pa gen mal mwen pa ka mande 
padon pou li. Mwen gen kapasite pou’m padone fot lòt moun yo, e ak 
tout kè’m mwen padone kounye a nan non Jezi. Amèn.

ETID KONPLEMANTÈ
Mak 11:25; 1 Jan 1:7-10

365 JOU DEFI LEKTI LABIB
Lekti jodiya se: 2 Korint 13; Galasi 1:1-4:11

ENPAKTE NASYON YO

Mèkredi, 10 Desanm

www.goodnewsdailydevotional.com

Sòm 2:8
Mande’m, e mwen va ba’w nasyon yo pou eritaj ou, ak tout latè a 
pou posesyon’w.

Lè Bondye di, “mwen va ba’w nasyon yo pou eritaj ou,” L’ap pale 
de enpak Levanjil la ansanm ak ak jistis Bondye sou nanm yo. Se 
egzakteman sa Apot yo te fè epi yo te bannou kòm modèl pou’n suiv.

Lè Pòl t’ap preche nan Efèz, li te rankontre gwo rezistans, men sa pat 
janm anpeche Levanjil la gaye. Li te ale de yon nasyon ak yon lòt, ak 
sètitid ke payen yo se eritaj li; pa’t gen okenn fason li te ka pèdi. Bib 
la deklare: “Se konsa Pawòl Bondye a te grandi avèk puisans epi li 
te triyonfe” (Travay 19:20). Kle pou kalite rezilta sa a se travay di nan 
lapriyè. 

Fè jèn epi travay di nan lapriyè pou nasyon’w, vil ou, vilaj ou, lekòl ou, 
kote’w travay, elatriye, epi asireman, Pawòl Bondye a va grandi la avèk 
puisans epi li va triyonfe. Ou se espwa ak solisyon nasyon yo bezwen 
an.

DEKLARASYON PWOFETIK
Mwen va preche levanjil la avèk efikasite bay moun ki pèdi yo, m’ap 
fè yo soti nan fènwa a antre nan limyè mayifik Bondye a. Pawòl la ap 
triyonfe nan vil mwen an, nan nasyon mwen an, ak toupatou nan mond 
lan, nan non Jezi! Amèn.

ETID KONPLEMANTÈ
1 Timote 2:1-2

365 JOU DEFI LEKTI LABIB
Lekti jodiya se: Galasi 4:12-6:18; Efèz 1:1-14

LAVI PROFON NAN BONDYE

Jedi, 11 Desanm

Kolòs 3:2-3
Afeksyone’w ak bagay ki anwo yo, pa ak bagay ki sou tè a. Paske’w 
mouri, e lavi’w kache avèk Kris nan Bondye.

Anpil predikatè mete aksan sou lanmò pou pwòp tèt ou, epoutan ekriti 
jodiya di klèman nou deja mouri. Ou pa bezwen “mouri” ankò pou sèvi 
Bondye epi fikse lespri’w oswa afeksyon’w sou bagay espirityèl. “Paske 
nou mouri” vle di ou se yon moun tou nèf, yon nouvo espès ki pa’t janm 
egziste anvan.

Ou mouri pou lemonn, epi mond lan mouri pou ou (Galasi 6:14). Dezire 
priye, adore, etidye epi medite plis sou Pawòl la. Sa a se nouvo lavi’w 
nan Kris; angaje’w nan li pandan sezon jèn sa a. Mete afeksyon’w sou 
Li, sou Wayòm selès Li a. Renmen Li ak tout kè’w epi kite bagay Lespri 
yo pi enpòtan pou ou pase nenpòt lòt bagay. Kite lavi sa a ki pi pwofon 
nan Kris la vin konsyans ou apati jodiya!

DEKLARASYON PWOFETIK
Mwen pale kounye a ke je’m kale sou puisans ki nan mwen an ansanm 
ak vrè idantite’m nan Kris. Mwen fikse je’m sou reyalite selès yo e’m 
chwazi pou’m ale pi fon nan Kris nan non Jezi! Amèn.

ETID KONPLEMANTÈ
Kolòs 2:20

365 JOU DEFI LEKTI LABIB
Lekti jodiya se: Efèz 1:15-5:14

ENPAK KRISYANIS

Vandredi, 12 Desanm

Matye 5:14 (MSG)
Men yon lòt jan pou metel: Ou la pou’w se limyè, pote koulè Bondye 
nan mond lan. Bondye pa yon sekrè pou kenbe. Nou pral piblik 
avè’l, menm jan ak yon vil sou yon mòn.

Nan dènye tan sa yo, yon mond ki kraze bezwen Pawòl Bondye a an 
ijans. Kretyen yo se ajan chanjman yo, limyè ki fè koulè Bondye yo parèt, 
jan ekriti jodiya di sa. Ou te fèt pou’w te yon enfliyans ak yon repons pou 
rèl moun ki nan bezwen yo. Se poutèt sa, mete glwa ki nan ou a o travay; 
manifeste vèti ak pèfeksyon Kris la ki nan lespri’w.

Pandan w’ap jene epi priye jodiya, sonje Krisyanis sèlman osi efikas ke 
kretyen an. Si’w te sèl moun ki ranpli ak Sentespri nan vilaj ou, vil ou 
oubyen peyi’w, Levanjil la ta dwe toujou gen yon enpak ekstraòdinè nan 
plas sa a. Enpakte mond ou; enpakte lavi ak Bòn Nouvèl la, paske se 
dezi Lespri a ak volonte Li pou lavi’w.

DEKLARASYON PWOFETIK
Mwen pale avèk otorite Lespri a ke nasyon yo pral resevwa yon gwo 
enpak de Levanjil la pandan vwa kretyen yo ap vin pi fò nan non Jezi! 
Amèn.

ETID KONPLEMANTÈ
Abakouk 2:14

365 JOU DEFI LEKTI LABIB
Lekti jodiya se: Efèz 5:15-6:24; Filip 1-2

PWOSPERITE SE PA’M

Samdi, 13 Desanm

3 Jan 1:2
Byenneme, mwen swete plis pase tout bagay ke’w pwospere e an 
sante, menm jan nanm ou ap pwospere.

Yo souvan wè byen materyèl yo kòm endikatè pwosperite, se poutèt sa 
anpil moun konfonn pwosperite ak lajan; men li pi lwen pase sa.

Pwosperite se plizyè bagay. Se kapasite pou fè sa’w vle fè, ale kote’w 
vle ale, epi vin nenpòt sa’w vle ye pou glwa Kris la! Se kapasite pou 
fè Bondye plezi, mache avèk Lespri a, epi pou glwa li manifeste nan 
lavi’w! Se yon lavi plen lajwa ak ri san rete! Epi pi lwen ke byen materyèl, 
pwosperite se kapasite pou ede lòt moun pwospere.

Bib la di Jozèf te yon nonm rich (Jenèz 39:2) paske li te fè kay mèt li Potifa 
pwospere. Ou sipoze pwospere non sèlman espirityèlman, mantalman, 
fizikman ak materyèlman, men tou pou fè lòt moun pwospere. Se sa ki 
vrè pwosperite!

DEKLARASYON PWOFETIK
Mwen pale pou pwosperite vin jwenn mwen kounye a. Pawòl Bondye 
triyonfe nan kòm ak nan finans mwen. Fanmi’m ak lòt moun va pwospere 
gras a mwen nan non Jezi! Amèn.

ETID KONPLEMANTÈ
Deteronòm 8:18; 2 Korint 8:9

365 JOU DEFI LEKTI LABIB
Lekti jodiya se: Filip 3-4; Kolòs 1

FANMI’M

Jozye 24:15
…Kanta pou mwen menm ak tout moun lakay mwen, n’ap sèvi 
Senyè a.

Jozye te konprann pouvwa fanmi. Nan fen lavi li, li te rasanble lidè 
Izrayèl yo pou yon dènye mesaj, li te raple yo benediksyon Bondye te 
ba yo (Jozye 24:1-14) epi li te ankouraje yo pou yo rete fidèl a Bondye. 
Nan mitan mesaj li a, li te deklare pawòl san limit anpil moun resite 
epi montre lakay yo: “Men, kanta pou mwen menm ak tout moun lakay 
mwen, n’ap sèvi Senyè a.”

Nou wè kijan Jozye te pèsonalize’l? “Men kanta pou mwen.” Finalman, 
sa rezime a sa. Ou dwe chwazi sèvi Senyè a. Sa pap rive pa aksidan, 
epi’w pa ka erite’l. Gen lòt moun ki ka pase yon eritaj lafwa, men ou dwe 
deside fè’l tounen pa’w.

Pandan sezon fèt sa a, fè chwa pou sèvi Bondye an fanmi. Se pi gwo 
kado nou ka pataje. Li pawòl la ansanm, priye ansanm epi grandi 
ansanm. Debarase nou de tout mechanste, fè lapè youn ak lòt epi kite 
lanmou gide nou. Kòmanse jodiya!

DEKLARASYON PWOFETIK
Mwen pwofetize ke mwen menm ak fanmi mwen pral sèvi Bondye ak 
tout kè nou. Pa gen youn nan nou k’ap rete dèyè. Kay nou se yon kay ki 
santre sou Bondye nan non Jezi! Amèn. 

ETID KONPLEMANTÈ
Sòm 133:1; Travay 10:2

365 JOU DEFI LEKTI LABIB
Lekti jodiya se: Kolòs 2-4; 1 Tesalonik 1:1-2:12

Lendi, 15 Desanm

1 Timote 1:18
Tach sa mwen mete sou kont ou, Timote, pitit mwen, dapre pwofesi 
yo te ba’w yo. Ak yo, pou’w konbat yon bon konba.

Bib la chaje ak pawòl benediksyon ak pwofesi konsènan lavi’w. Èske’w 
te pran yo oserye? Kisa’w te fè ak tout pwofesi yo te di sou ou yo, 
tankou sa yo ki ekri sou ou nan Bib la? Gen moun ki di: “Mwen pat janm 
vrèman gen pèsonn ki pwofetize ban mwen konsènan lavi’w.” Lè sa a, 
pwofetize pou tèt ou!

Bondye di chak kretyen ta dwe anvi don profesi a paske se yon don 
tèlman enpòtan. Nan vèsè jodiya, yo di Timote pou’l mennen yon bon 
batay ak pwofesi yo te pale sou li yo. Sa vle di li te kapab itilize yo kòm 
zam. Piske sa a se Pawòl Bondye a, li pa limite a Timote sèlman; li aplike 
pou ou tou. Nan nasyon BonNouvèl la, nou se pèp pwofesi, nou fèt pa 
pwofesi; pwofesi vini natirèlman pou nou.

DEKLARASYON PWOFETIK
Mwen pwofetize ke chak Pawòl ki pale sou mwen ap rive vre malgre 
obstak yo. Mwen pale dife pou vini boule tout sa kap bloke’m kounya, 
nan non Jezi! Amèn.

ETID KONPLEMANTÈ
Danyèl 11:32b; 1 Korint 14:39

365 JOU DEFI LEKTI LABIB
Lekti jodiya se: 1 Tesalonik 2:13-5:28; 2 Tesalonik.

SANTE DIVIN

Madi, 16 Desanm

3 Jan 1:2
Byenneme, mwen swete plis pase tout bagay ke’w pwospere e an 
sante, menm jan nanm ou pwospere.

Vèsè jodiya di, “Byenneme, mwen swete plis pase tout bagay ke’w 
pwospere e AN SANTE,” pa “...e an GERIZON.” Sa vle di plan Bondye 
pou ou se sante divin! Li pa vle’w soufri ak tèt fè mal, grip, ak lafyèv; 
pa ta dwe gen dyabèt, pwoblèm lestomak, oswa pase plizyè èdtan nan 
biwo doktè. Pi bon bagay pou Li se pa gen okenn maladi ditou!

Gen yon lavi ki pi gran pase gerizon. Bondye pa vle’w viv nan yon 
dimansyon kote w’ap geri de yon maladi detanzantan. Li vle’w rive nan 
yon plas viktwa, kote’w pa janm malad epi’w konprann sante divin nan, 
ki pi gran pase gerizon divin nan. Ou se yon nouvo kreyati nan Kris. 
Maladi se yon bagay ki tèlman soti de Ansyen Testaman an! Viv nan 
reyalite sante divin nan depi jodiya!

DEKLARASYON PWOFETIK
Lasante divin se eritaj Bondye ban mwen. Apati jodiya, mwen pwofetize 
ke maladi pap touche’m; tout kalite lafyèv, bakteri, oswa viris pa dwe 
twouve okenn kote lakay mwen nan non Jezi! Amèn.

ETID KONPLEMANTÈ
Ròm 8:11; Ezayi 33:24

365 JOU DEFI LEKTI LABIB
Lekti jodiya se: 1 Timote 1-5

Mèkredi, 17 Desanm

2 Timote 1:10
…Ki te aboli lanmò, e ki pote lavi ak imòtalite otravè bòn nouvèl la.

Gen kèk moun nan Bib la ki te viv plis pase 900 lane. Men, pandan 
peche t’ap ogmante avèk tan, dire lavi a te diminye anpil (Jenèz 6:3). 
Ekriti jodiya di nou ke Senyè Jezi te pale de limitasyon pou viv lontan, ki 
se peche. Otravè sakrifis li a, li te sove nou de peche epi li te rann lavi 
etènèl posib.

Kidonk, èske nou pa sipoze mouri? Wi ak tout fòs nou! Nou gen 
potansyèl pou nou viv pi lwen pase limit latè yo. Anpil nan nou pral vivan 
e anlve fizikman lè twonpèt la sonnen. Legliz la dwe kounye a konprann 
epi mache nan limyè verite sa a. Ou gen lavi Bondye a, lavi diven an. 
Li pa sijè a maladi oubyen lanmò! Ou se yon patisipan nan nati divin 
Bondye a. Si Bondye pa malad e li pa pral mouri, ou pa gen rezon pou’w 
rete nan vale lanmò a!

DEKLARASYON PWOFETIK
Mwen kanpe fèm nan Pawòl Bondye a, ki se sante pou chè mwen ak 
lavi pou zo mwen. Pandan m’ap pale kounye a, pawòl mwen yo ap 
deklanche liberasyon enèji diven ki kreye yon chan fòs enpenetrab bò 
kote’m, ban’m lavi ki long nan non Jezi! Amèn.

ETID KONPLEMANTÈ
Sòm 91:16; 1 Tesalonik 4:16-17

365 JOU DEFI LEKTI LABIB
Lekti jodiya se: 1 Timote 6; 2 Timote 1-4

Egzòd 17:11
Epi li rive ke, lè Moyiz te kenbe men’l yo leve anlè, ke Izrayel tap 
triyonfe: epi lè li bese men’l, Amalèk tap triyonfe.

Nan legliz nou souvan di, “leve men nou,” kit se nan lapriyè, adorasyon 
oubyen louwanj. Poukisa? Paske gen pouvwa nan men nou ki pote 
viktwa. Pòl, lè’l t’ap ekri Timote, te di, “Se poutèt sa, mwen vle pou 
moun priye toupatou e, an menm tan, leve men sen yo...” (1 Timote 2:8).

Gade vèsè jodiya pi byen. Nan batay kont Amalèk la, Arawon ak Ur te 
reyalize ke viktwa Izrayèl la te lye ak men Moyiz yo ki te leve. Lè li te 
fatige, yo te mete’l chita sou yon wòch epi yo te leve men’l sou chak bò, 
yo te kenbe yo leve jiskaske Amalèk te pèdi. Leve men anlè a se yon 
estrateji Lespri a pou viktwa kontinyèl nou. Li ka pa fè sans, men li fè 
lafwa! Si li te mache pou Moyiz, li va mache pou ou pandan w’ap leve 
men’w e reklame viktwa’w jodiya!

DEKLARASYON PWOFETIK
Pandan’m leve men’m nan lapriyè, m’gentan gen viktwa sou chak defi 
m’ap rankontre jodiya! Mwen deklare viktwa nan tout bagay nan non 
Jezi! Amèn.

ETID KONPLEMANTÈ
1 Jan 5:4; Sòm 63:4

365 JOU DEFI LEKTI LABIB
Lekti jodiya se: Tit 1-3; Filemon 1; Ebre 1:1-2:10

MOND BÒNNOUVÈL LA

Vandredi, 19 Desanm

Ròm 8:14
Paske, tout moun Lespri Bondye a ap dirije, se pitit Bondye yo ye.

Ekriti jodiya se totalman sou matirite espirityèl. Li pale de pitit Bondye ki 
gen matirite total, moun ki p’ap aji sof si Sentespri a gide yo.

Kòm yon moun k’ap swiv vizyon Mond BonNouvèl la, aprann suiv Lespri 
a nan Pawòl la, pa Pawòl la, e atravè Pawòl la. Pa janm pran yon gwo 
desizyon nan lavi’w san’w pa konsilte Li. Pran tan pou chèche direksyon 
Li; pran pasyans jiskaske’w tande vwa Li, pawòl Li yo, nan lespri’w, epi 
pa janm kontredi sa Li te di nan Pawòl Li a. Sa se matirite.

Lè’w gen Sentespri a kòm GPS, kat jeyografik, ak konpa lavi’w, sa ap 
asire’w ke w’ap rive nan destinasyon pafè nan lavi’w ak nan Legliz la. 
Spirit Embassy (Anbasad Lespri) se ou, Anbasad Lespri Bondye a. Si 
Lespri a gide’w, Lespri a gide Legliz la.

DEKLARASYON PWOFETIK
Chak pawòl ki soti nan bouch mwen, chak direksyon pa mwen yo, ak 
chak desizyon mwen pran, se Lespri Bondye a ki gide’m. M’ap chanje 
mond mwen an ak branch legliz mwen an pou pi bon an nan non Jezi!

ETID KONPLEMANTÈ
1 Piè 5:2-3; 1 Jan 1:6-7

365 JOU DEFI LEKTI LABIB
Lekti jodiya se: Ebre 2:11-6:20

PRIYE POU LIDÈ YO

Samdi, 20 Desanm

Ròm 15:30
Kounye a sa’m mande nou, frè’m yo: nan non Jezikri Seyè a, e pou 
lanmou Lespri a, tanpri, ke nou fè efò avè’m nan priyè nou bay 
Bondye pou mwen;

Nan tout lèt li yo, Apot Pòl te ankouraje sen yo pou yo priye pou li, paske 
li te konnen priyè yo te nouri efikasite ministè li a, yon verite ki toujou 
valab jodiya. Antanke kretyen, ou gen misyon pou’w priye pou moun 
Bondye mete sou tèt ou yo, poutèt Senyè Jezikri e paske ou renmen 
Lespri Bondye a.

Si’w kontinye li, ou pral wè ke priyè sa yo benefisye kò Kris la anpil. 
Pòl te eksplike kijan yo finalman benefisye Wayòm nan. Lè’w priye pou 
lidè’w yo, nanm konvèti, lavi transfòme, epi non Jezi leve anlè. Konnen 
ke sen yo ap priye pou yo bay menm lidè legliz ki pi enfliyan yo anpil 
kouraj. Yo kanpe pi dwat epi yo gen plis kouraj sou liy devan yo, paske 
yo konnen w’ap leve men yo anlè nan lapriyè. Fè sa souvan, kòm yon 
priyorite.

DEKLARASYON PWOFETIK
Mwen deklare yon lavi ki long, sante divin, lapè ak lajwa a tout sila yo 
ki se lidè! Mwen deklare ankourajman pou yo fè plis toujou nan Wayòm 
nan pou yo ka genyen plis nanm pou Kris nan non Jezi! Amèn.

ETID KONPLEMANTÈ
Efèz 6:19; Kolòs 4:3

365 JOU DEFI LEKTI LABIB
Lekti jodiya se: Ebre 7-10

REKÈT PRIYÈ BONDYE A

Dimanch, 21 Desanm

Matye 9:37-38
Aprèsa, li di disip li yo… Poutèt sa, priye Senyè rekòt la, ke Li va 
voye labourè nan rekòt Li a.

Bondye pa souvan fè demann lapriyè, men sa a se youn nan yo. Lè’l 
fè sa, Li revele dezi kè’L, Li ba’w opòtinite pou’w kolabore avè’L nan 
akonplisman objektif Li sou Latè. Se menm Bondye sa a ki te di: “Si’m 
te grangou, mwen pa t’ap di’w” (Sòm 50:12). Men, Li pran tan pou’l fè’n 
konnen rekèt priyè sa a. Sa di’w jan sa enpòtan.

Pi gwo bezwen Papa nou an se pou travayè, moun ki vle ale rekòlte rekòt 
nanm k’ap tann pou yo sove. Sezon Nwèl sa a se yon opòtinite pafè 
pou’w reponn rekèt priyè sa a. Nanm ou pral genyen yo deja prepare e 
y’ap tann, kidonk pa gen okenn bezwen priye pou sa. Sa ki nesesè se 
travayè. Sa se panse Bondye, akonpli li kounye a!

DEKLARASYON PWOFETIK 
Mwen pwofetize ke mwen se yon akonplisman rekèt lapriyè Bondye a, 
yon travayè efikas pou pote gwo rekòt fen tan yo. Tout moun mwen 
rankontre ki pa konnen Bondye ap tounen vin jwenn Li jodiya epi viv pou 
Li nan non Jezi! Amèn.

ETID KONPLEMANTÈ
Jan 4:35

365 JOU DEFI LEKTI LABIB
Lekti jodiya se: Ebre 11-13

JEZI TE FÈ’L

Lendi, 22 Desanm

Kolòs 1:27
Bondye ta vle fè moun sa yo konnen richès glwa mistè sa a nan 
mitan moun lòt nasyon yo; ki se Kris nan ou, espwa laglwa a.

Youn nan pi gwo rezon ki fè nou selebre Nwèl se paske Jezi te akonpli 
objektif Li! Sa Li te fèt pou’L fè a, Li te fè’l! Glwa alelouya! Jis imajine 
konsekans yo si Li pat akonpli misyon’l lan. Lavi nou tap vid ak 
ensipòtab, san espwa. Men li te vini, li te viv, li te mouri, epi li te resisite 
pou ou menm ak mwen te ka viv tout bon vre.

Dèyè rasanbleman yo, manje a, mizik la, ak zanmitay la, Nwèl la konsène 
Kris, kiyès Li ye e poukisa Li te vini. (Matye 1:23) di, “Vyèj la pral ansent e 
li pral fè yon pitit gason, epi y’ap rele’l Emanwèl (ki vle di “Bondye avèk 
nou”).” Bondye avèk nou; nou pa poukont nou! Kreyatè a ap viv nan 
mitan kreyasyon Li a, ala yon benediksyon!

Nwèl sa a, sonje: Li te gen selebrasyon nesans lan, men nou te resevwa 
kado a!
Ann selebre kado a, ki se Kris jodiya!

DEKLARASYON PWOFETIK
Ak Kris nan mwen, li enposib pou’m echwe! Glwa li va klere pi plis toujou 
nan lavi’m kòmanse jodiya, nan non Jezi! Amèn.

ETID KONPLEMANTÈ
Jan 1:14

365 JOU DEFI LEKTI LABIB
Lekti jodiya se: Jak 1:1-4:10

YON PLAS POUVWA

Madi, 23 Desanm

Efèz 1:20-21
...Epi li mete’l adwat li nan syèl la, byen wo pase tout prensipote, ak 
chèf, ak pouvwa, ak dominasyon ak tout non yo bay, pa sèlman nan 
mond sa a, men tou nan sa ki gen pou vini an.

Gen moun ki di, “Entèl se bra dwat mwen,” ki vle di yo reprezante yo epi 
pale pou yo. Menm jan an tou, lè Bib la di Jezi chita adwat Bondye, sa 
vle di Li gen pouvwa a, Bondye opere atravè li.

Senyè Jezi gen yon otorite san parèy sou tout bagay; Non Li kanpe 
anwo tout tit, epi dominasyon Li depase tout nivo ak yerachi pouvwa. 
Pi bèl bagay la se ke’w se patisipan nan menm pouvwa sa a! Se Senyè 
Jezikri nou selebre kounye a, pa yon tibebe nan yon krèch! Otorite li pa 
konnen limit, epi Li pa gen egal. Alelouya! Jodiya, soti ak konesans ke’w 
gen tout otorite sou evenman jounen an.

DEKLARASYON PWOFETIK
Mwen chita nan plas pouvwa ak otorite atravè Kris! Tout dominasyon Li 
genyen, mwen genyen’l. Mwen gen yon puisans abondan e mwen beni 
nan non Jezi! Amèn. 

ETID KONPLEMANTÈ
Ebre 1:1-3

365 JOU DEFI LEKTI LABIB
Lekti jodiya se: Jak 4:11-5:20; 1 Piè 1:1-3:12

PWOUVE LANMOU’W

Mèkredi, 24 Desanm

Efèz 3:19
E pou nou konnen lanmou Kris la, ki depase konesans, pou nou ka 
vin plen ak tout plenitid Bondye a.

Pandan Nwèl, li fasil pou di “Mwen renmen’w”, li fè pati “lespri Nwèl la”. 
Men, anpil moun konfonn tolerans ak lanmou, yo sipoze yo se menm 
bagay la. Nan Levitik 19:18, Bib la di: “Renmen pwochen’w menm jan’w 
renmen tèt ou.” Mo “pwochen” an isit la refere a moun ki bò kote’w, 
zanmi, fanmi, manm legliz, pa sèlman vwazen literal yo. Men, konbyen 
moun ki ka di onètman ke yo trete lòt moun menm jan yo trete tèt yo?

Senyè Jezi te vini epi li te manifeste lanmou Bondye nan yon fason ki 
te diferan. Li te di: “Pa gen moun ki gen pi gwo lanmou pase sa a, ke 
yon moun bay lavi’l pou zanmi’l” (Jan 15:13). Li te montre nou lanmou 
nan pèspektiv Bondye, epi li pa sèlman preche lanmou sa a, men li te 
pwouve li tou. Nwèl sa a, fè efò pou’w pwouve ou renmen lòt moun.

DEKLARASYON PWOFETIK
Lanmou Bondye a gaye nan kè’m; se poutèt sa, li pral fasil pou mwen 
renmen lòt moun plis. Mwen va demontre lanmou sa a plis toujou Nwèl 
sa a nan non Jezi! Amèn. 

ETID KONPLEMANTÈ
Galasi 2:20

365 JOU DEFI LEKTI LABIB
Lekti jodiya se: 1 Piè 3:13-5:14; 2 Piè 1-2

MESAJ ZANJ LAN

Jedi, 25 Desanm 

www.goodnewsdailydevotional.com

Lik 2:11-14
Paske, jodiya nan vil David la, nou gen yon Sovè ki fèt pou nou, ki 
se Kris la, Senyè a. … Epi, toudenkou, yon foul kreyati nan syèl la 
jwenn zanj lan, pou fè lwanj Bondye, yo t’ap di: Lwanj pou Bondye 
anwo nan syèl la, lapè sou tè a pou tout moun ki renmen li.

Ala yon bèl mesaj pou resevwa, jou tout bagay te chanje pou pi bon an 
pou ou menm ak mwen, alelouya! Jezi te fèt pou akonpli volonte Papa 
a, li te rann lanmou Bondye evidan. Li te vin tounen Mouton sakrifis la, 
li te peye pri pou sali a epi li te mennen limanite an bon tèm ak Bondye. 

Imajine Bondye ki konnen tout bagay la, ki gen tout pouvwa a, ki gen 
tout puisans lan, ki deside pou’l pa gade’w kap viv vi’w poukont ou, men 
ki kreye yon plan mèt pou’l viv avèk ou e nan ou. Kèlkeswa kote’w ale, 
kèlkeswa sa’w fè, Li la avèk ou. Sa se pi gwo trezò limanite te jwenn. 
Selebre nesans li jodiya, avèk konesans de sa li te pote pou ou. 

Jwaye Nwèl!

DEKLARASYON PWOFETIK 
Mwen profetize ke pandan tout jou nan lavi’m, mwen pap janm bliye vrè 
sans Nwèl la. Mwen va gaye mesaj bòn volonte sa a bay tout moun nan 
mond mwen an. Mèsi, Senyè Jezi! Alelouya! Glwa pou Bondye. Amèn.

ETID KONPLEMANTÈ
2 Korint 4:7

365 JOU DEFI LEKTI LABIB
Lekti jodiya se: 2 Piè 3; 1 Jan 1:1-3:12

PI WO PASE’M

Vandredi, 26 Desanm

www.goodnewsdailydevotional.com

Filip 2:3 (KJV)
Pa fè anyen nan kont oswa nan vanite. Okontrè, avèk imilite, se pou 
chak moun konsidere lòt moun pi bon pase pwòp tèt yo.

E si’w rive nan travay ou oswa nan inivèsite epi’w jwenn pi bon aktè nan 
mond lan kòm sipèvizè oswa kòm pwofesè’w? Anpil moun ta fè plis efò 
pou fè yo santi yo byenveni, gen kèk ki ta menm kite manje midi yo jis 
pou onore moun sa. Vèsè jodiya di’w pou’w fè egzakteman sa pou TOUT 
MOUN!

Mo “estime” a soti nan mo grèk hēgéomai, ki vle di konte oswa konsidere. 
Li enplike kenbe yon opinyon siperyè sou lòt moun volontèman, fòme 
fason ou trete moun, kit se yon moun popilè, kit li pa popilè. Imajine si nou 
tout te viv konsa, imilye tèt nou pou konsidere lòt moun piwo pase tèt nou, 
pifò pwoblèm nan mond lan tap disparèt.

Pandan nou kòmanse ap panse a nouvo ane k’ap vini an, angaje’w pou’w 
estime lòt moun pi wo pase tèt ou epi bay priyorite ak bezwen yo. Sa ap 
ede’w fè fas ak egoyis nan ou, epi tou l’ap anseye moun ki bò kote’w yo 
gwo leson pou fè sakrifis pou lòt moun!

DEKLARASYON PWOFETIK
Nan ane k’ap vini an, m’ap demontre yon grandèdam tankou’m pat janm 
fè sa anvan. Moun ap wè Kris atravè’m nan non Jezi! Amèn.

ETID KONPLEMANTÈ
Jak 4:6

365 JOU DEFI LEKTI LABIB
Lekti jodiya se: 1 Jan 3:13-5:21; 2 Jan, 3 Jan; Jid 1:1-16

AN SEKIRITE NAN MITAN LOU YO

Samdi, 27 Desanm

www.goodnewsdailydevotional.com

Lik 10:3 (KJV)
Ale: Gade, map voye nou tankou ti mouton nan mitan lou.
Li pa sanble yon avantaj ditou lè yo pran yon ti mouton epi yo voye’l 
nan mitan lou yo. Apre tou, depi lou wè yon mouton, pwojè li se 
devore’l. Ou wè, mouton yo vilnerab, men lè bèje yo ap veye sou yo, 
se pa menm bagay.

Senyè Jezikri, Bon Bèje nou an, te bay lavi li pou nou te ka gen lavi an 
abondans (Jan 10:10-11). Li te bay lavi li pou’l te asire lavi’w, pou’l te 
pwoteje’w kont danje lou voras yo. Li te peye pri ki pi chè a pou pwoteje 
epi prezève lavi’w kont danje.

Ou anba pwoteksyon ak direksyon Bon Bèje a. Li pa voye’w poukont ou 
epi li pap janm abandone’w, kidonk pa pè okenn danje. Pandan w’ap 
tann nouvèl ane a, Bon Bèje’w la ap la pou ou!

DEKLARASYON PWOFETIK
Pandan m’ap vanse nan jounen’m, okenn danje pa ka touche mwen 
menm ak fanmi mwen. Bon Bèje mwen an ap dirije’m, limenm ki deja 
pwoteje’m epi prezève’m kont danje. Alelouya! Amèn.

ETID KONPLEMANTÈ
Ezekyèl 34:11-16

365 JOU DEFI LEKTI LABIB
Lekti jodiya se: Jid 1:17-25; Revelasyon 1-4

PWOVIZYON SINATIRÈL

Dimanch, 28 Desanm

www.goodnewsdailydevotional.com

Detewonòm 29:5 (KJV)
Mwen mennen nou pandan karant an nan dezè a: rad nou pa janm 
vyeyi sou nou, ni soulye nou pa janm fini nan pye nou.

Pandan pèp Bondye a tap vwayaje nan direksyon latè pwomiz la, rad yo 
pat janm vyeyi, ni soulye yo pat janm chire. Sa se yon pwovizyon mirak! 
Pa inyore lefèt ke li te dire karant an, 14,600 jou pwovizyon siratirèl!

Nan kondisyon nòmal, soulye yo ta dwe chanje chak wit (8) a douz (12) 
mwa. Men, soulye pitit Izrayèl yo te dire 480 mwa san yo pa bezwen 
chanje! Èske yo te rete menm laj la oswa kenbe menm gwosè pye 
a pandan karant an sa yo? Non. Kò yo te toujou grandi, devlope, epi 
chanje, men Bondye te soutni yo yon fason siratirèl, yo pat janm te gen 
pou enkyete pou bezwen yo. Sa se te pwovizyon Ansyen Testaman an. 
Kisa Bondye pral fè ankò pou oumenm ki aksepte Jezi kòm sovè ou? Pa 
enkyete’w, Bondye toujou bay, kèlkeswa bezwen an!

DEKLARASYON PWOFETIK
Mwen pwofetize ke pwovizyon sinatirèl se nòm nan lavi mwen! Mwen pap 
janm manke okenn bon bagay nan 2026 la! Gadmanje mwen ap toujou 
plen, epi pandri mwen yo ap debòde! Fanmi mwen beni nan non Jezi! 
Amèn.

ETID KONPLEMANTÈ
2 Korint 9:8

365 JOU DEFI LEKTI LABIB
Lekti jodiya se: Revelasyon 5:1-9:11

GARANTI BONDYE A

Lendi, 29 Desanm

www.goodnewsdailydevotional.com

Efèz 1:13 (NIV)
Epi nou menm tou, nou te vin fè pati Kris la lè nou te tande mesaj 
verite a, levanjil delivrans nou an. Lè nou te kwè, nou te make nan li 
ak yon so, ki se Sentespri li te pwomèt la.
 
Nan antrepriz ki nan lavant yo, fabrikan ki gen bon repitasyon yo make 
pwodui yo ak non yo epi souvan ofri de garanti. Pou montre konfyans 
yo genyen nan kalite pwodui yo, yo pwomèt pou repare oswa ranplase 
yo si yo andomaje anvan tan ki fikse a.

Menm jan an tou, ou te make epi sele pa fabrikan linivè a! Travay Bondye 
nan ou se san defo, epi garanti li sou lavi’w pa janm ekspire. Tout atak 
ènmi an pou eseye kraze, andomaje, oswa fristre lavi’w pap janm reyisi. 
Lavi’w totalman kouvri pa garanti diven Bondye a, ki asire pwoblèm 
pap janm antre nan pòtay ou. Lè’w mache nan reyalite espirityèl moun 
Li te kreye’w pou’w ye a, ou pral pwospere pi plis pase imajinasyon ki 
pi fou’w yo!

DEKLARASYON PWOFETIK
Mwen se yon pwodui kapasite kreyatif Bondye! Bondye, pi gran fabrikan 
an, mete yon anbago etènèl sou lènmi’m yo, konsa si yon moun eseye 
touche’m, li pap janm ka fè’m mal nan non Jezi ki gen tout pouvwa a! 
Amèn.

ETID KONPLEMANTÈ
Ezayi 54:17

365 JOU DEFI LEKTI LABIB
Lekti jodiya se: Revelasyon 9:12-14:8

OU TE CHWAZI

Madi, 30 Desanm

www.goodnewsdailydevotional.com

Jij 6:15 (ESV)
Epi li di’l: ‘Tanpri, Senyè, kijan’m ka sove Izrayèl? Gade, mwen soti 
nan fanmi ki pi fèb nan Manase, epi mwen se dènye pitit lakay 
Papa’m.

Pawòl Bondye jodiya, konsènan Jedeyon, revele yon verite espirityèl 
esansyèl ki vital pou fè siksè nan mach ou ak Kris. Anpil kretyen limite 
tèt yo ak estanda lòt moun, anviwònman yo, oswa pozisyon sosyal yo 
tabli. Yo doute apèl Bondye a paske yo aksepte pèspektiv mond lan sou 
kiyès yo ye. Men, pèsepsyon’w lan, se bon kondisyon Bondye mete’w 
pou’w vin gadyen fanmi’w.

Imajine si Jedeyon te rete mare nan opinyon lòt moun gen de li, anpil 
viktwa tap pèdi, paske li te souzestime valè li nan Bondye! Pandan n’ap 
fini ane a, rekonèt ke chwa Bondye fè pou ou a ase pou kraze tout baryè 
nan nouvo ane a. Li te chwazi’w kòm youn nan moun pa’l yo, epi li pral 
itilize’w anpil pou travay Wayòm ki devan’w lan!

DEKLARASYON PWOFETIK
Laj mwen pa enpòtan; ni kilti’m, ni orijin mwen, ni sèks mwen, ni ras 
mwen pa fè okenn diferans lè jou benediksyon’m nan rive nan nouvo 
ane a! Mwen se yon CHWAZI! Alelouya. Amèn.

ETID KONPLEMANTÈ
Jozye 1:9

365 JOU DEFI LEKTI LABIB
Lekti jodiya se: Revelasyon 14:9-18:24

KÒMANSE EKRI

Mèkredi, 31 Desanm

www.goodnewsdailydevotional.com

Sòm 45:1 (KJV)
…Lang mwen tankou plim yon ekriven ki konn ekri byen.

Si’w eseye chanje yon chèk vid nan bank, moun kap travay la ap 
pwobableman di li pa valab, li pa gen anyen ki ekri sou li. Alò, kisa 
pou’w fè? Ou ranpli’l.

Bondye ba’w yon chèk vid, jodiya, dènye jou ane a, ou lib pou’w ranpli’l 
ak sa’w vle pou nouvo ane a. Lè Salomon te resevwa chèk vid li a, li te 
di sa’l te vle a, epi imedyatman, Bondye te di’l Li te akòde’l!

Kounye a, avèk lang yon ekriven ki konn ekri byen, ranpli chèk ak paj 
vid 2026 yo. Sèvi ak plim lang ou pou’w kòmanse pale nan nouvo ane 
a, trase chak tounan’w pral fè. Make chak etap enpòtan ak delè’w vle a. 
Pale de pwosperite, sante divin, lajwa ak tout bon bagay. Sa’w di a se 
egzakteman sa ane a pral ye!

Byenvini an 2026!

DEKLARASYON PWOFETIK
Nouvo ane sa a pral ane ki defini’m. Mwen deklare lavi’m bèl! Mwen pap 
kriye ak lapenn, epi mwen pap pèdi dòmi, pa menm pou yon jou. Ane 
mwen an fikse nan non Jezi! Amèn.

ETID KONPLEMANTÈ
Pwovèb 18:21

365 JOU DEFI LEKTI LABIB
Lekti jodiya se: Revelasyon 19-22

